
Tazwart tamatut  

          Tasekla taqbaylit am nettat am tsekliwin n umaḍal,  tasekla-ayi d tin i d-yelḥan s wudem 

n timawit seg zik, tasuta tettak-itt i tayeḍ armi id-tewweḍ ar tizi n wass-a, akken i d-yenna  

IMARAZENE M. deg wawal-is  ɣef  tsekla-agi  timawit  :“Tasekla-agi akken  ma  tella  

tettruḥu  seg  yimi  ɣer  tmeẓẓuɣt,  d  ayagi  i  ttyeǧǧan  tezger  idurar d  yisaffen,  ussan  d  

yiseggasen,  akken  ad  taweḍ  si  lǧil  ɣer  wayeḍ”1 . 

       Seld unekcum afransis γer tmurt n leqbayel bdan iserdasen d yimrabḍen irumiyen gemren-

d tasekla-ayi iwakken  ad  fahmen  amek  i tleḥḥu  tmetti taqbaylit,ad gzun ayen iḍerrun deg-s 

d wamek i ttidiren gar-asen  :  A.Basset  ,C.Lacoste.Dujardin  ,  Hanoteau, Zumthor...,.syin  

akkin  agmar  n  tsekla  timawit  ikemmel  s ɣur arraw n tmurt  rran lewhi γer waya bdan 

gemren-d tasekla-nsen iwakken ad seḥbibren fell-as akken ur tjellu ara, gar-asen  ad d-nebder  

M.Mammeri,  Boulifa...atg. 

       Aεeddi n tsekla seg timawit ɣer tira yegla-d s tlalit n kra n tewsatin timaynutin am tullist,  

amezgun,  tamedyezt yuran,  d tewsit nniḍen i ɣef nexdem tazrawt-nneɣ d ungal anda yuɣ 

amḍiq d agejdan yettuneḥsab d lemri n tmetti icudd ɣer wayen yettḥulfu umdan d wayen yettidir 

deg tmetti  

       Asentel-nneɣ icudd ɣet taɣult n tsekla yuran yewwi-d ɣef usentel n tumast deg wungal i 

yura Malek Houd "Ccḍeb akked d yiẓuran" d asentel iwumi yefka azal d ameqqran 

       S waya tazrawt-a d tin i nebḍa  ɣef  kraḍ  n  yiḥricen: 

       Aḥric  amezwaru  d  aḥric  n  tesnarrayt  deg-s  ad d nemmeslay    sumata  ɣef yiferdisen  i  

icudden  ɣer  tesnarrayt  n  tezrawt-nneɣ,  anda  ad  d-nawi  awal  ɣef wayen   i  d-yezzin  i  

usentel  n  tezrawt-nneɣ,    ad d-nemmeslay  ɣef  timental  i aɣ-yeǧǧan  ad  nefren  asentel-a  d  

yiswi  i  nebɣa   ad naweḍ,  daɣen  ad  nefk  asteqsi agejdan  i ɣef  tebna  tezrawt-nneɣ,  ad  d-

nefk    kra n  turdiwin  i  izmeren  ad  illin-t  d tiririt  ɣef  useqsi-nneɣ   agejdan.  

                                                             
1 IMARAZENE M. Timɛayin  n  Leqbayel, HCA,  Alger,  2006 /2007,  p.06.  

       Aḥric  wis  sin  d  aḥric  n  teẓri    aḥric-a    nebḍa-t  ɣef  kraḍ  n  yixfawen  deg  yixef 

amezwaru  ad  yili  wawal  ɣef wungal  aladɣa ɣef tbadutin i as-fkan kra n yimeskaren ,  daɣen  

ad  yili  wawal  ɣef wungal deg tsekla taqbaylit 

       Deg  yixef  wis  sin  n  uḥric  n  teẓri  n  tezrawt-nneɣ  ad  yili  ɣef tumast ama ayen yerzan 

tabadut-ines, tumast tadelsant akked tumast taɣelnawt d  yiḥricen-is.  

           Deg yixef wis kraḍ ad yili ɣef umecwar n umennuɣ ɣef tumast n tmaziɣt  

       Ma  deg  uḥric  wis  kraḍ  d  aḥric  n  tesleḍt, ad ilin  deg-s sin n yixfawen deg yixef 

amezwaru  ad  tili  tesleḍt  n wungal n Malek Houd   ilmend  n yiferdisen   id-nesbadu  deg  

uḥric  yezrin  aḥric  n teẓr, ma deg yixef wis sin ad yili ɣef tumast tamnekcamt. 

       Ɣer  taggara  ad  d-nefk  igemmaḍ  n  tezrawt-a,  ad d-nesken  ayen  i  nwala  ad iwalem  

ad yemmag  ɣer zdat,  tazrawt-a d tin  ad yeldin  tiwura  n  leqdicat-nniḍen 



 

 

 

 

 

 

 
 
 
 
 
 
 

Aḥric amezwaru 

Tasnarrayt

 Tazwart 

          Izzayriyen seg wasmi i d-cfan d nutni d imenɣiyen ɣef  wayla-nsen ama d ayen yerzan 

tutlayt, tumast ,d idles-nsen imi d wiyi  i d agerruj i sεan. Amennuɣ-a iban-d s waṭas seld 

timunnent n tmurt n Lezzayer, d acu kan aṭas n yimdanen  i  iruḥen d asfel  iwakken ad tili,ad 

tedder tumast-a tamaziɣt , ur tjellu ara. 

       Gar yimyura  i yefkan azal  i usentel-a  n tumast ad  naf  Malek Houd  imi deg wungal-is 

iwehha ɣef  useḥbiber  fell-as  

1-Asissen n usentel 

          Leqdic-a d win i ikecmen deg taɣult n tsekla yuran deg-s ad d-nawi ɣef tewsit n 

wungal .Azwel-is; Asentel n tumast deg wungal n Malek Houd Ccḍeb akked yiẓuran imi d 

asentel amaynut i d-yellan deg  tmetti  taqbaylit  

2- Timental n ufran n usentel 

          Asentel  i nefren deg  tezrawt  ara  nexdem  d tumast deg wungal"Ccḍeb akked yiẓuran"i 

yura Malek HOUD. D ungal i icudden ɣer taɣult n tsekla yuran, aṭas n tmental i aɣ-yeǧǧan ad  

nefren  asentel-a gar-asent: 

       Imi ungal-a yeffeɣ-d d atrar, d amaynut, ihi ulac win ixedmen fell-as tazrawt . 

       Seg tama-nniḍen  imi ungal-a n Malek  HOUD  yeččur  d asirem  ɣef uzekka,d useḥbiber 

ɣef wayen i aɣ-d-ǧǧan  lejdud-nneɣ ama d ansayen ama d amezruy neɣ d ayen-nniḍen,  ladɣa 

yewwi-d umaru ɣef waṭas n yisental yemgaraden yesεan azal deg tmetti taqbaylit gar-asen 

asentel agejdan n tumast imi azal yesεa d ameqqran,acku d win icudden ɣer laṣel-nneɣ,d yidles-

nneɣ amaziɣ  rnu  ɣef waya azwel  n wungal  icudd  mliḥ ɣer  usentel i d-nefren Ccḍeb akked 

yiẓuran yeskanay-d laṣel d waẓar n lejdud  d wayen  icudden  ɣer  tumast    

      Timental-nniḍen  i aɣ-yeǧǧan  ad  nefren  tawsit-a "Ungal" iwakken  ad  nerr  tajmilt  i 

Malek Houd. 

       Imi asentel-ayi n tumast  yettuneḥsab d lemri n tmetti, d win yesεan azal deg tmetti n 

leqbayel d wayen i ttidiren deg-s ama d ayen ittḥulfun deg tudert-nsen  s umata, 

 3-Iswi n tezrawt 

          Deg umahil-a  nebɣa  ad d-nesken  iferdisen  n tumast n tamaziɣt i yesseqdec Malek 

HOUD deg wungal-is "Ccḍeb akked yiẓuran",rnu  ɣef  waya  ad nessiweḍ ad nessbiyyen  idles 

aberrani  neɣ iferdisen ibarraniyen  i yessemres umyaru deg wungal-is ama d amezruy, tutlayt 

neɣ  idles. 

4-Asteqsi agejdan 

          Leqdic-a d win icudden ɣer unnar n tsekla tamirant,deg tazwara n leqdic-a yessefk fell-

aneɣ ad d-nefk asteqsi agejdan  ɣef wacu  tebna tazrawt-a: 

       D acu-ten iferdisen  iberraniyen  id-ikecmen ɣer yidles-nneɣ , d wudmawen  n tumast deg 

wungal n Malek HOUD"Ccḍeb akked yiẓuran"? 

5-Turdiwin 

           Akken ad d-nerr ɣef usteqsi agejdan n tezrawt-a, ad d-nessumer kra n turdiwin: 

       Ahat nezmer ad neεqel tumast deg wayen yerzan  iferdisen-a; amezruy,tutlayt,d yidles. 

       Ahat d iferdisen iberraniyen i d-ikecmen  ɣer yidles-nneɣ n tmaziɣt i ibeddlen udem i kra 

n yiferdisen-is . 

6-Uguren i d-nemlal deg tezrawt 

           Aṭas n wuguren i d-nemlal s teɣzi n leqdic n tezrawt-a gar-asen: 

       Nufa-d ugur n usuɣel,ladɣa deg wayen yerzan aḥric n teẓri,imi tuget n yidlisen d wid i 

yettwarun s tutlayt tafransist akked tutlayt n taεrabt, daɣen  lixsas n umawal n tmaziɣt imi nettaf 

ugur mi ara ad nebɣu ad nsuqqel awalen  ur nettaf ara agdazal-is s tmaziɣt. 

7-Asissen n usagem 

          Tazrawt-a nexdem-itt ɣef wungal n Malek HOUD, s uzwel Ccḍeb akked yiẓuran i d-

yeffɣen  seg teẓrigin tira deg useggas n 2020, d win yesεan 204 n yisebtar, yebda seg usebter 7 

armi d usebter 204, yebḍa d iḥricen maca yal aḥric war azwel , ma nmuqel s ufella n udlis ad 

naf  yesεa tugna d tameqqrant deg-s ttejra neɣ aseklu  tegger-d  iẓuran seg lqaεa, d uzwel yesεan 

assaɣ d usentel  i nefren akk d yisem  n umaru d tewsit d teẓrigin d ansa i d-yeffeɣ, ma yella 

ɣer deffir ad naf  deg-s aḍris d ameẓyan i d-yettwakksen  seg wungal akk d tugna n umaru d 

tudert-is.  

Taggrayt 

           Aḥric-a n tesnarrayt d win i yellan d allal n lemεawna iwakken ad-nesissen leqdic ɣef 

tezzi tezrawt-a,yes-s ad  teldi tewwurt anda ara nekcem ɣer yiḥricen-nniḍen, ama d aḥric n teẓri 

neɣ d aḥric n tesleḍt. 

       Deg uḥric-a nemmeslay-d ɣef usteqsi agejdan ɣef wacu tebna tezrawt-a, syin akkin nefka-

d turdiwin i usteqsi agejdan , syin neεreḍ ad d-nemmeslay ɣef tmental n ufran n usentel,d yiswi 

n tezrawt d wuguren i d-nemmlal, nemmeslay-d ɣef usissen n usagem d tmental n ufran-is. 



 

 

 

 

 

 

 

aḥric  wis sin 

Tiẓri

Tazwart  

           Deg uḥric-a ad d-nawi awal ɣef  tbadut n wungal d wungal deg tsekla taqbaylit ,syin 

akkin ad d-nemmeslay ɣef tbadutin i yettunefken i tmiḍrant n  tumast imi d asentel i nefren 

yewwi-d ad d-nemmeslay fell-as ,yal taɣult amek i tettwali tamiḍrant-a syin akkin ad d-

nemmeslay ɣef tumast tadelsnt akk d tumast taɣelnawt, d yiḥricen n tumast, ad d-nemmeslay 

daɣen ɣef umecwar n umennuɣ ɣef temsalt n tumast n tmaziɣt



 

 

 

 

 
 
 

 

 

Ixef amezwaru 

Ungal 

Tazwart  

           Leqdic-nneɣ d win ara d-yawin ɣef wungal, ihi deg yixef-a, ad d-nemmeslay ɣef wungal , 

ad d-nefk tibadutin I as-fkan yimussnawen , akken daɣen ara d-nawi awal ɣef wungal deg tsekla 

taqbaylit 

 

1. Tabadut n wungal  

           D tawsit gar tewsatin n tsekla yuran , teqqen ɣer tesrit,  yes-s yezmer umaru ad d-

yessenfali ɣef wayen yettḥulfu neɣ ayen yettidir deg tmetti, ama d ayen yellan d tilawt neɣ d 

asugen. 

       Gar wid i d-yefkan tabadut i wungal ad d-nebder M.A.Salḥi (2017;70), anda i d-yenna « d 

tawsit n tsekla, ungal ur yeεdil ara d tullist,  ungal d aḍris ɣezzifen,  mačči am tullist,  uggten 

deg-s yiwudam,  tasiwelt-ines tecbek nnig n tin n tullist »1 

       Ma yella d Raimond M.(2005;19), Yenna-d « ungal d adlis n usugen n tesrit, d aɣezfan»2   

       Ma yella d REUTER Y.(2005;09), Yenna-d « d aḍris yettwarun s tesrit tulmisin-is ur d-

banent ara ɣef tikkelt...deg tazwara n tasut tis 12 ungal yesεa anamek n “ tutlayt tufḍiḥt” ma 

yella deg tasut tis 13 yesεa anamek n “ d tasuqilt seg tlatinit ɣer tefransist ” deg tasut tis 14 d 

“ d tira s tefransist ”»3 

       Ula d VINCENT J. (2010;123), Yefka-d tabadut i wungal anda i d-yenna deg-s « Ungal di 

tazwara d tutlayt, d agraw n talɣiwin »4 

                                                             
1 M.A.Salhi “ Asegzawal ameẓyan n tsekla ” ed L'Odyssée. 2017.p 70  

2 « Le roman est un œuvre d'imagination en prose, assez longue »  

3 « Il s'agit d'œuvres écrites en prose.. ces caractéristiques n'ont émergé que progressivement…au début du XII 

siècle ,roman signifie  “ langue vulgaire ”et le verbe romancé a le sens de “  traduire du latin en français” au 

XIII siècle et d “  écrire en français” au XIV »   

4 « si le roman est d'abord un fait de langage,  un ensemble de formes »  

       Ma d Pierre Luis Rey (2001;22), yettwali ungal « d tasrit taɣezfant ayen yellan deg-s d 

asugen yettales-d tadyant deg-s ara sεun yiwudam adeg »1 

       Ula d DIMITRIOS Rozakis (2009;10), yefka-d tabadut n wungal  yenna-d : « Ungal d allal 

n unadi ameɣẓan, d wayen yelhan d tetrarit tutrimt. »2 

       Llan daɣen kra n yisegzawalen i d-yewwin ɣef wungal gar-asen; 

       Amawal  n  Robert.cité  par  Chartier  (1901:2):  «  ungal  d  adlis  n usugen  s  tesrit,  d  

aɣezfan,  yemmal-d  iwudam,  yessidir-iten,  ttbanen-d  am wakken  llan  di  tilawt». 

       Asegzawal n LAROUSSE (1985.906) « ungal d adlis n tesrit ɣezzifen d asugnan d ayen 

ur nelli ara di tilawt»  

           Ilmend n tbadutin-a i d-fkan kra n yimussnawen nezmer ad d-nini d akken ungal d tawsit 

n tsekla d aḍris n tesrit, d ullis deg talɣa ɣezzifen, deg-s yettawi-d umaru ɣef usugen neɣ ayen 

yeḍran deg tilawt ṭṭuqten deg-s yiwudam tasiwelt-ines tecbek. 

2.Ungal deg tsekla taqbaylit 

           Ungal aqbayli amezwaru i d-yellan s ufus n Belaid Ait Ali, i d-yuran s tutlayt n tmaziɣt, 

iwumi yefka azwel “ Lwali n udrar ” deg useggas n 1945, i d-ssufɣen yimrabḍen irumiyen deg 

useggas n 1963 s uzwel “ Les cahiers de Belaid ” i yebḍan d iḥricen (isefra, timucuha, amexluḍ).  

       Syin akkin yenǧer-d abrid i ufares aseklan aqbayli,  maca annar aseklan yeqqim akka armi 

d yiseggasen n 80, i d-ttbinen yimura imezwura ikemmlen tikli ɣer zdat deg ubrid i d-yeldi 

yakan Belaid Ait Ali, dɣa dayi i tebda tewsit n wungal tettemhaz, imi deg tallit-a i d-ffɣen kraḍ 

n wungalen “ Asfel ” deg useggas n 1981, d “ Faffa” deg useggas n 1986 i yura Rachid Alliche, 

d “ askuti ” i yura Said Sadi deg useggas n 1983, fiḥel ma nesha ungal amezwaru i d-yessuffeɣ 

Amar Mezdad iwumi isemma “ Iḍ d wass ” deg useggas n 1999, seg yimir annar n tsekla 

                                                             
1 « on définit ordinairement le roman comme une œuvre en prose d'une certaine longueur. Due a 

l'imagination, et racontant une histoire dans lequelle prennent place des personnages » 

2 « Le roman est un des moyen de recherche rationnelle du bien humain dans la modernité occidentales ». 

taqbaylit yeǧǧuǧǧug,  banen-d yimura-nniḍen yellan am Salem Zenia,  Brahim Tazaghart .... 

atg 

       D ungal neɣ d tullist neɣ d tamedyezt d idlisen i d-yewwin amaynut i tsekla taqbaylit, ama 

deg wayen yerzan aɣanib neɣ ayen yerzan isental i yemgaraden deg tallit-nsen, ama ɣef tmagit 

imi tallit-nni terḥa-ten temsalt n tmaziɣt, lɣerba, tayri ... iwakken ad d-ssenfalin ayen ttḥulfun 

d wuguren i d-ttemlilen deg tmetti-nsen,  ttawin-d ɣef lḥif i d-yeḍran fell-asen, d lbaṭel deg 

tallit-nni ttawin-d ɣef wayen iḍerrun deg tmetti ama d ansayen ama d tidyanin neɣ d tigrawliwin 

ladɣa ttawin-d ɣef ṭṭraḍ,  ddunit, maca asentel agejdan i ten-yerḥan d tumast, d tutlayt, imi seld 

n timmunent n Lezzayer adabu ur yefki ara azal i tutlayt n tmaziɣt, ɣef waya i ten-yerḥan ugar 

d amennuɣ ɣef tlelli n tumast n tutlayt n tmaziɣt d yidles-is, ladɣa ayen yeḍran deg tefsut n 80 

imi i d-ffɣen mgal adabu ɣef lbaṭel i d-yeḍran d tumast-nsen.   

       Ma yella deg yiseggasen n 1990 ad naf Salem Zenia yura-d ungal iwumi isemma “ Tafrara ” 

d wungal “ Yugar ucerrig tafawet ” i yura Ahmad Nekkar, ma deg yiseggasen n 2000 ad d-

nebder Amar Mezdad i yuran ungal-is s uzwel “Tagrest urɣu”, d “ Ass-nni ” d “Salas d Nuja ” 

i yura Brahim Tazaghart, ma d Taher Ould Amar yura-d ungal isemm-as “ Bururu, ula d tilawin 

rẓant asalu n tira  am Linda Kaddache i d-yuran“ Aεecciw n tmes ”. 

       Ungal aqbayli yettwarun s tutlayt tamaziɣt yuɣ amḍiq gar wungalen yuran s tutlayin nniḍen,  

ladɣa tajmilt tameqqrant ad tuɣal i Belaid Ait Ali, imi d netta i yuran ungal amezwaru s tutlayt 

taqbaylit, d wungal amezwaru s wudem unṣib i d-yessuffeɣ Rachid Alliche “Faffa”,mačči kan 

d aya ilaq ad taɣ amḍiq ula deg umaḍal yessefk fell-aɣ ad nidir taqbaylit s teqbaylit akken i d-

as-yenna Jean Amrouche « Ula d imeṭṭi mi ara  ttruɣ,  tettruɣ s teqbaylit »  

          Ihi deg taggara nezmer ad d-nini d akken ungal aqbayli ur yeqqim ara am zik-nni, 

yettnerni seg tallit ɣer tayeḍ, s ubeddel n yisental-is aya yeldi-d abrid i tsekla taqbaylit akken 

ad tuɣal d tamerkanit am nettat am tsekliwin yellan deg umaḍal. 

 

 

 

Taggrayt  

           ɣer taggara n yixef-a nezmer ad d-nini d akken ungal d tawsit n tsekla d aḍris n tesrit, d 

ullis deg talɣa ɣezzifen, deg-s yettawi-d umaru ɣef usugen neɣ ayen yeḍran deg tilawt ṭṭuqten 

deg-s yiwudam tasiwelt-ines tecbek.akken i d-nemmeslay ɣef wungal aqbayli nenna-d  ur 

yeqqim ara am zik-nni, yettnerni seg tallit ɣer tayeḍ, s ubeddel n yisental-is aya yeldi-d abrid i 

tsekla taqbaylit akken ad tuɣal d tamerkanit am nettat am tsekliwin yellan deg umaḍal.

Tazwart  

          Deg yixef-a ad d-nawi awal ɣef tbadutin i yettunefken i tmiḍrant n  tumast imi d asentel 

i nefren yewwi-d ad d-nemmeslay fell-as ,yal taɣult amek i tettwali tamiḍrant-a syin akkin ad 

d-nemmeslay ɣef tumast tadelsnt akk d tumast taɣelnawt, d yiḥricen n tumast  

1. Tabadut n Tumast  

          Irem n Tumast d win yuɣen amkan d ameqqran deg wallaɣ n waṭas n yimussnawen, imi 

yettuneḥsab d irem wessiεen isseqdacen deg waṭas n taɣulin, am tesnimant, tasnemttit .....atg,  

yuɣal amzun d ugur ameqqran imi ur yesεi ara yiwet n tbadut kan s timmad-is. 

      Tumast d agraw n yiferdisen i yesεa yal amdan s yiman-is, neɣ yal agraw i yettaǧǧan ad 

mxalafen ɣef wiyaḍ, zemren iferdisen-a ad cerken agraw n yemdanen deg tmetti s wayes 

ileḥḥun deg-s, tettuneḥsab d lemri n yidles n umdan d tutlayt-is d umezruy-ines …1 

      Llan kra n yisegzawalen i d-yefkan tabadut i tumast, gar-asen asegzawal n le petit Robert 

(2010),  anda i d-yenna deg-s « Tumast d attwel n wayen yettaǧǧan yiwen ad yakez iman-is 2 

      Ma yella deg usegzawal n Larousse (1985;470), awal identité yusa-d seg tlatinit Identitas 

“Idem” anamek-is “le même” yiwen-is neɣ kifkif i yettwasqedcen i tɣawsiwin yettemcabin aṭas  

ɣef waya awal tumast yusa-d seg unamek n umcabi neɣ n umtawi 3 

       Ula deg taɣult n tesnimant llan wid i d-yefkan tamuɣli-nsen, gar-asen Segmund Freud dans 

la tradition Freudienne (1921), anda i yeqqen tumast ɣer amennuɣ, imi i d-yenna « Tumast 

tebna ɣef umennuɣ, seg tama gar tumast n yiman d tumast n wiyiḍ, seg tama nniḍen gar 

waddaden yemgaraden n uterras (le ça, le moi et le surmoi)» 4 

                                                             
1 Wikipédia.org   

2  «identité caractère de ce qui demeure identique à soi même». 

3 «Identitas : de Idem , le même, ce qui fait qu'une chose est de même nature qu'une autre»   

4 «Les identités se construisent dans le conflit entre  l'identité  pour soi et l'identité pour autrui, d'une part : entre 

les différentes instances de l'individu que sont le ça, le moi et le surmoi». 

       Ma yella ɣer yittergiyen tumast tettwasenfalay s yirem n “Temusa” seg uẓar n “MS” yesεan 

anamek “ili” taggayt-a tettuɣal ɣer tumast d tewgit tamazdayt neɣ tamadnant 1 

       Ma yella d tabadut yesεan assaɣ d tezrawt-nneɣ d tin n n usegzawal n Camille Lacoste 

Dujardin (Sb;181), « ar tura aqbayli ma yebγa ad iwali d wumi i yettmeslay ur isutur ara deg-

s d anwa-k ?, maca ad isuter deg-s wansa-k, anamek-is antta i d tawacult-inek taneṣlit, 

tawacult tettuneḥsab am akken d tigejdit  iwakken ad nesken yiwen, acku yiwen ur yefriq γef 

twacult-ines, ihi d ayen izemren ad yesken tumast-ines, war ma yella nekcem γer tudert-is» 2 

       Ur nezmir ara ad negzu tumast n umdan neɣ n ugraw war ma nmuqqel wiyiḍ  ilmend n kra 

n yiferdisen 

       Iwakken ad neεqel tumast s unamek-ines wessiεen ilaq ad t-nefreẓ ilmend n kra n tmiḍranin 

tiẓrayanin i ikecmen deg-s, gar-asent ad d-nebder tumast tadelsant akk d tumast taɣelnawt yal 

yiwet deg-sent tesεa iferdisen i tt-yessemgaraden ɣef tayeḍ i d as-d-yezzin. 

1.1. Tumast tadelsant 

  D ayen i icudden ɣer yidles neɣ yerza idles d wansayen d tesreḍt, tasertit n umdan neɣ n 

ugraw i ten-yessemgiriden ɣef wiyaḍ deg umaḍal, imenzayen-a ilaq ad ilin akken ad tili tumast 

iwakken ad zemren ad idiren deg ugraw. 

                                                             
1 Encyclopédie berbère –Ida Issamadanen. “ En touareg, la notion d'identité s'exprime par le terme Temusa  de 

la racine MS qui signifie “être” cette catégorie renvoie à l'identité et à la personnalité collective ou individuelle” 

p 23 

2 «jusqu'a present , lorsqu'un kabyle voulait savoir qui était son interlocuteur de rencontre , il ne lui demandait 

pas «qui es-tu», mais«de qui es-tu»c'est-à-dire ;qu'elle est ton origine familiale était ainsi considéré comme 

néccesaire et suffisant a définir une personne par son inscription dans une lignée ,de sorte que chacun était 

indissociable de cette famille de naissance qui suffisait à définit son identité collective sans que puisse 

apparaittre sa propre individualité» 

       Ma yella deg usegzawal n le petit Robert (2010;654), yefka-d tabadut i tumast d akken « 

Tumast tadelsant d agraw n yittewlen idelsanen i yerzan kra n tulmisin ( tutlayt,  tasreḍt,  

taẓuri ...atg) i d as-yettafken timanit-is»1 

       Ma yella d MUCCHIELLI Alex(2003;41), yeqqen tumast-a tadelsant ɣer kra n yisebdaden 

yerzan iḥulfan n tumast n daxel yemgaraden, imi i d-yenna d akken « D agraw n yisebdaden n 

tbadutin n daxel aḥulfu-ayi n tumast yuddes s yiḥulfan yemgaraden : aḥulfu n taggayt,  

tanmeẓla,  azal , tafulmanit d teflest i yuddsen ɣer lebɣi»2 

       Ula d Dalila BELGACEM deg umagrad“ Identité et culture” (sb;52), tefka-d tamuɣli-ines 

deg yiwen n umagrad anda i tenna deg-s « Tumast tadelsant ur tt-neẓẓar ara am akken d tagnit 

i iqeεden, maca d tawuri i izemren ad tili teqεed seg tama n uskan n tumast, akken yessefk fell-

aneɣ ad nexdem axemmem i tmetti» 3 

   Gar yiferdisen i ɣef tebna tumast-a ad d-nebder:  

Tamurt: tettuneḥsab tmurt d akal i deg yettidir deg-s umdan, teskanay-d tumast-nsen tadelsant 

s yiferdisen-is 

Aɣlan: d ayen akk i ɣef ttmesfhamen medden deg ugraw, i yettidiren deg yiwet n tmurt i ten-

yeqqnen ɣur-s, s umata terza aqader n ddin, d usemres n yiwet n tutlayt  iɣef ttmesfhamen  

Awanek: s umata yerza kra n yilugan s wacu i leḥḥun yemdanen deg kra n tmurt d netta i 

iḥerzen tamurt. 4   

                                                             
1 «Identité culturelle ensemble de traits culturels  propres à un groupe ethnique( langue , religion , art …ect) qui 

lui conférent  son individualité»  

2« un ensemble de critères de définition interne ce sentiment d'identité est composé de différents sentiments ; 

sentiments d'unité, cohérence, d'importance, de valeurs, d'autonomie et de confiance organisé autour d'une 

volonté». 

3 « Cette Identité culturelle n'est en aucun cas perçue comme un état stable et définitif , mais comme un 

processus en relatif devenir, en fonction, d'une part d'adhésions et d'identifications aux maniéres de faire, d'étre 

de penser d'une communauté». 

4 Mawdoo3 .com 

  Ihi iwakken ad negzu tamiḍrant-a n tumast tadelsant s wayen i tt-yessemgiriden ɣef 

tumasin nniḍen i d as-d-yezzin yewwi-d ad nwali imenzayen i ɣef tebna ama d ansayen, tutlayt, 

tasreḍt,  tasertit .... i icerken agraw n yemdanen i ten-yessemgiriden ɣef wiyaḍ, ihi i wakken ad 

negzu tumast n kra n umdan neɣ n ugraw armi nwali imdanen nniḍen.  

1.2.Tumast taɣelnawt  

  D agraw n kra n yimenzayen d yittewlen s wayes tettwassen kra n tmurt i tt-

yessemgiriden ɣef tiyaḍ, tumast-a tesεa azal i usemhez d usnerni aɣelnaw, ma yella ulac tumast-

a ur tezmir ara ad telḥu tmurt neɣ ad teqεed, ilmend n kra n yilugan i yeqqnen imdanen s wassaɣ 

sεan d wadeg i deg ttidiren tesddukel-iten tmurt 1 

       Gar yittewlen i ɣef tebna tumast taɣelnawt ad naf; 

    -Adeg arakal 

    -Tadamsa s wayes tleḥḥu tmurt 

             -Izli anamur 

    -Ssenǧaq i yellan d azamul n kra n tmurt i tt-yessemgiriden ɣef tmura nniḍen2 

       Ma yella deg usegzawal n La toupie tumast taɣelnawt tettuneḥsab d agraw n yiferdisen i 

icerken imdanen i yettilin deg yiwet n tmurt3 

       Ilmend n waya tumast-a d ayen i d-yeskanayen tamurt ɣef tayeḍ s wakal i tt-iḥudden, tilisa 

d yemdanen yettidiren deg-s d umezruy tesεedda 

          Ihi tumast taɣelnawt teqqen ɣer kra n yittewlen yes-sen i nezmer ad neεqel tumast n 

ugraw deg tmurt i tt-yessemgiriden ɣef tmurt nniḍen ama deg wayen yerzan amezruy, adeg, 

tadamsa ....atg. 

                                                             
1 Wikipédia .org 

2 Mawdoo3 .com 

3 Toupie.org 

1.3. Ihricen n tumast 

         Yal timetti neɣ yal amdan yesεa tumast i t-yessemgiriden ɣef wiyaḍ, ilmend n kra n 

yimenzayen akked yittewlen s wayes i yettwassen, ɣef waya gar yiḥricen i nezmer ad d-nesken 

tumast ad naf : 

Tutlayt: d attwel gar yittewlen i d-yesbeyyinen tumast n umdan neɣ n tmetti n yal agdud i t-

yessemgiriden ɣef wiyiḍ, Tettuneḥsab   d  allal  n  umsefhem  d  umbaddel  deg  tmetti  d  

taɣulin  akk  n  ddunit,  SAUSSURE deg yiwen n umagrad (2008;03), yesbadu-tt-id  am  

wakken  d  agraw  n  yizamulen  :  «Tutlayt  d  tagruma  n  yizamulen  imesliyen yerzan  

iɛeggalen  n  yiwet  n  teɣiwant;  d  allal  n  taywalt  sdaxel  n  teɣiwant-a,  s  tmuɣli tasnilesmettit,  

d  azamul  n  tumast  akk  d  anummer  adelsan.  Imi  d  tanga,  tutlayt  teqqim  d amtawa  

anmetti[…]»1.  Ilmend  n  waya  tutlayt  d  afares  anmetti,  ur  tettbeddil  ara,  yerna  d tucrikt, 

tezdi akk iɛeggalen n  yiwet n tmetti. Ihi tutlayt d yiwet n tgejda i ɣef tbedd tumast ɣer yigduden 

n ddunit  

Leεwayed d wansayen ;d udem gar wudmawen i d-yeskanayen tumast n tmetti i tt-

yssemgiriden ɣef tiyiḍ,d agraw  n  leεwayed  i  yellan  ṭṭafaren  lejdud-nneɣ  seg  zik  ttamnen  

yes-s, i yettruḥen seg lǧil ɣer wayeḍ .Ansayen deg usegzawal la langue Française (2009;405), 

«d agraw n yilugan i yellan yakan, ama dayen yellan deg yidles, ayen yuɣ bnadem tanumi 

ixeddem-it d lεada»2 Yezmer ad naf ama; 

Iselsa: yal timetti tesεa llebsa s wayes tettwassen neɣ imucaε-t deg umaḍal i tt-ittmeyyizen ɣef 

wiyaḍ 

                                                             
1 «  La  langue  est  un  système  de  signes  vocaux  spécifiques  aux  membres  d’une  même  communauté  ;  

elle  est  un  instrument  de  communication  a  l’intérieur  de  cette  même  communauté  et,  d’un  point  de  

vue sociolinguistique  un  symbole  d’identité  et  d’appartenance  culturelle.  En  tant  que  code,  la  langue 

demeure  une convention sociale  […]  » 

2 «  ensemble de régles présidant à la pratique d’un culte, coutume, habitude »  

Tagulla: d attwel i d-yeskanayen tumast n yal timetti, akken nettwali yuget leṣnaf-is yal timetti 

s wacu lmakla i tettwassen 

Amezruy: d aḥric agejdan s wayes i nezmer ad neεqel tumast n yal agdud, s umata d ayen 

yeḍran i lejdud-nneɣ seg zik ḥerzen-tt seḥbibren fell-as, ama d leεwayed d wansayen, ama d 

ayen isεeddan deg ṭṭraḍ. D ayen icerken imdanen i i cudden ɣer yiwet n tumast taɣelnawt,  d 

ayen yeḍran i lejdud-nneɣ imezwura s umata1 

Azalen inemttiyen: D llsas s wayes tleḥḥu tmetti teqqen ɣer wayen ixeddem umdan akk d 

yimenzayen s wayes ttmesfhamen iwakken yal yiwen ad yessen tilisa-ines daxel n tmetti akken 

ad idiren deg talwit war ccwal. D kra n yittewlen d yimenzayen i yettwaqeblen deg ugraw, d 

allal anemtti i useḥbiber ɣef tuddsa tanemttit d umhaz-ines sbeyyinen-d ayen yelhan d wayen 

n diri deg tmetti am ssmaḥ,  leḥya,  tayri,  lḥerma , tamsetlelt,  tagmat , tallelt,  ...atg 2 

Tasreḍt; D aferdis agejdan i d-yesbeyyinen tumast n yal agdud neɣ yal timetti, acku yal timetti 

tesεa s wayes tettamen, tasreḍt ilmend n usegzawal n Larousse (1985;787) « D agraw n 

tfelsiwin d wayen ixeddem umdan i yesεan assaɣ d uɣris» 3 

Tarakalt; D aferdis i d-yemmalen tumast taɣelnawt, yes-s i nezmer ad neεqel tumast n yal 

agdud, s umata d adeg i icerken kra n ugraw tezdi-ten yiwet n tmurt.4

                                                             
1 mawdoo3.com 

2 wikipedia .com 

3 « Ensemble des croyances et des pratiques ayant pour objet les rapports de l'homme avec la divinité ou le 

sacré» 

4 mawdoo3.com 

Tazwart 
          Deg yixef-a ad neεreḍ ad d-nawi awal ɣef temsalt n usuter n tumast n tmaziɣt deg tmurt 

n Lezzayer seg unekcum Afransis armi d 2001, anda ar ad d-nemmeslay ɣef umussu aɣelnaw 

Azzayri akk d tezɣent n 1949 d umennuɣ i d-yellan seld timmunent n tmurt n Lezzayer  

1.Amecwar n umennuɣ ɣef temsalt n tumast n tmaziɣt 

1.1.Tamsalt n tmaziɣt deg umussu aɣelnaw 

           Tamsalt n tumast d ayen i iceɣben  agdud aqbayli s waṭas ,imi ttwalin d ayen i icudden 

ɣur-s ɣef waya ṭṭfen deg-s nnuɣen fell-as, acku  d tugdi n lefna n tutlayt neɣ n d tmagit d 

timental iwakken ad d-kkren ad sutren ad d-rren izerfan-nsen yettwarekḍen deg tmurt-nsen d 

miḥyaf d tmuḥeqranit ideg ttidiren  

       Annect-a d ayen i d-yellan deg Tmurt n Lezzayer ɣef temsalt n tutlayt n tmaziɣt d tmagit 

n yimaziɣen, anda deg ṭṭraḍ agraɣlan wis sin banen-d kra n yikabaren deg tmurt n Lezzayer yal 

yiwen d acu n yiswi i yebɣa ad yaweḍ ɣur-s ad-naf :  

1.1.1 Itri n tefriqt ugafa 

          Yella-d deg useggas n 1924, ttekkin deg-s izzayriyen imerukiyen d yitunsiyen ttnaɣen 

ɣef yizerfan n yixeddamen, syin akkin deg useggas n 1926 yuɣal d akabar n yizzayriyen kan 

ttnaɣen ɣef tlelli n tmurt n Lezzayer d Massali Hadj yellan d aqerruy fell-as iεeggalen yellan 

deg-s d leqbayel am Belkacem Rajef, Benoune, Amar Khider , Imache Amer ...1 

       Deg useggas 1933 yella-d unejmuε amatu anda beddlen kra yuɣal Imache Amer d amaray 

amatu n ukabar  seld Messali 2 

                                                             
1 OUERDANE A., “La Question berbére dans le mouvement national Algérien 1926-1980” , Alger.1993 ,p. 55 

« Seul arabophone au sein de la direction dont tous les membres sont des kabyles» 

2 CARLIER O., “ le cri du révolté ; Imache Amar un itinéraire militant ed. ENAL, Alger,1986, p. 32 « Imache 

est le principal orateur de l'ENA, après Messali » 

       Imache Amer yebɣa ad yawi tasuddut n tejmaεt yellan deg tmurt n Leqbayel iwakken ad 

selḥun yes-s tilufa n ukabar i useǧhed n tugdut deg-s,  maca Massali yugi ɣef waya yella-d 

umennuɣ gar-asen Imache Amer yettuɣal ɣer wansayen imaziɣen ma d Massali ɣer teεrabt d 

tneslemt 1 

       Deg useggas n 1937, Fransa tesseḥbes akabar-a seg tama nniḍen Messali isbedded akabar 

n uɣref Azzayri PPA yekkat ɣef tlelli n tmurt n Lezzayer war ma tebḍa ɣef Fransa, llan aṭas n 

yilemẓiyen i ittekkin deg-s akken i d-yenna Hocine Ait Ahmed “ deg yebrir 1948 ...deg 14000 

d ameɣnas deg ukabar,  llan 10000 d Leqbayel ” 2 

       Gar yilemẓiyen-a ad d-nebder Ali Laimache, Amar Ould Hamouda,  Hocine Ait Ahmad,  

Belaid Ait Medri Mohamed Ait Amrane,  Rachid Ali Yahia .... llan daɣen yinelmaden am Omar 

Oussedik,  Mabrouk Belhocine , Said Oubouzar 3 

       Ilemẓiyen-a mačči ala ɣef tlelli n tmurt n Lezzayer kan  i nnuɣen, maca ula ɣef tumast n 

tmaziɣt akken ad tesεu amkan-is deg tmurt n Lezzayer, ad naf uran kra n tezlatin s tutlayt n 

tmaziɣt i yettwehhin ɣef umnnuɣ ɣef tumast ,gar-asen ad naf; Ait Amrane deg useggas n 1945 

yura « kker a mmi-s umaziɣ », Ait Ahmed 1946 yura « tura qrib ad nennaɣ » ma yella d 

Laimache « nekkni s yilemẓiyen n Lezzayer »4 

1.2.Tazɣent n 1949 

          Tamentilt n tezɣent-a yettuɣal ɣer useggas n 1946, anda ilemẓiyen iqbayliyen i yellan 

deg ukabar-a n PPA am Imache Amer, Benay Waali,  Si Djilani mmeslayen ɣef temsalt n 

                                                             
1 CHAKER S. , “Imazighen ass-a”,Ed.Bouchene,Alger ,1990 p 20 « Les références à la tradition berbère sont 

aussi explicités chez Imache,  que le sont celles à l'arabo-islamisme chez Messali »  

2 AIT AHMED H. “ Mémoire d'un combattant l'esprit d'indépendance1942-1952”, ed. Sylvie Messinger, Paris, 

p 67  «Après 1948...sur les quelque quatorze mille adhérents du parti il y en avait plus de dix mille en Kabylie»  

3 OUERDANE A.,Op.Cit. , p 60 

4 CHAKER S. Op.Cit., p 21 

tmaziɣt ssuturen seg tnmehla n ukabar-a iwakken ad yili usqerdec ɣef temsalt-a deg temliliyin 

i d-iteddun 5 

       Deg useggas n 1947 yella-d ugraw ameqqran n ukabar n PPA deg Lezzayer tamanaɣt di 

Bilkur, anda iḥeḍren kra n yiεeggalen n tmurt n Leqbayel am Belaid Ait Medri, Amer Ould 

Hamouda, Omar Boudaoud, Mouhamed Bellounis, Omar Ousseddik, Ouali Bennai, Said 

Oubouzar, Hocine Ait Ahmed 1  

       Deg taggara n 1948 Messali iceyyeε yiwet n tebrat ɣer tejmaεt n tmura yedduklen ONU, d 

akken tamurt n Lezzayer d taεrabt d tineslemt amezruy-is d win yebdan deg tasut tis ṣa 7 ,imi 

i d-kecmen yinselmen ɣer tefriqt n ugafa 2 

       D ayen i yesserfan iqbayliyen yellan deg ukabar PPA / MTLD Rachid Ali Yahia d yiwen 

n uεeggal n tfidiralit n ukabar n MTLD yella deg Fransa yerra-d ɣef wayen i d-yenna 

Messali ,yenna-d; “Lezzayer mačči d taεrabt,  maca d Tazzayrit ilaq ad neẓẓu tagmat gar 

Yizzayriyen yebɣan timmunent i tmurt war ma nefreq gar waεrab d umaziɣ 3 

       Deg meɣres 1949 xedmen yiwet n temlilit i d-ijemεen iεeggalen n tfidiralit ,anda llant 

tefranin iwakken ad tt-gezmen deg rray ɣef wamek ara tili Lezzayer uzekka, ffɣent 28 seg 32, 

yellan ilmend n Lezzayer d tazzayrit 4 

                                                             
5 CHAKER S. Op.Cit. , p 21 

1 GENNOUNE A. Op.Cit. , p18   

2 GENNOUNE A. Op.Cit. p 20 

3 OUERDANE (A) , idem, p73 « l’Algérie n’est pas arabe, mais algérienne. Il faut former une union de tous les 

algériens musulmans qui veulent lutter pour la libération nationale, sans distinguer entre arabe et berbère » 

4 HARBI M., 1985, “ Le FLN mirage et réalité,des origines de la prise du pouvoir 1945-1962”, ed. jeune 

Afrique, paris, p 63 



Aḥric wis sin                                                                                                                 tiẓri  

 

34 

 

       Messali ur yeqbil ara s wannect-a yexdem igrawen mgal imaziɣen d ayen i d-yeglan s 

umennuɣ gar-asen, deg yulyu 1949 snat n tmerwin(22)n yemḍebren n leqbayel, nnejmaԑen deg 

iԑeẓugen i wakken ad mmeslayen γef wugur n tmaziγt ad d-afen  tifrart i temsalt-a5 

2.Tagrawla ( 1954 -1962) 

           Amennuɣ ɣef tumast ikemmel seld n tezɣent n 1949 , deg useggas n 1954 di Pari tlul-d 

yiwet n tdukli tadelsant s ɣur imeɣnasen iɣelnaẓriyen ,fkan-as isem “ Tiwizi n tmaziɣt ” iswi-

ines d asnerni d umhaz n tutlayt n tmaziɣt, gar iεeggalen-is Ali Boudaoud ,Hocine 

Heroui ,Mohand Amokrane Haddag...1 

      Timlilit n Sumam i d-yellan deg tmurt n Leqbayel di Bgayet s lmendad n Aban 

Remdane ,rnu ɣef waya timenɣiwt n waṭas n yimeɣnasen iqbayliyen am Amer Ould Hamouda  

deg useggas n 1956, nɣan-t d Mbarek Ait Menguellet s ɣur imḍebbren n temnaḍt tis III 2, ma 

yella d Aban Remdane nɣan-t deg Maruk deg useggas n 1957 .3 

3.Tumast n tmaziɣt seld timmunent 

          Asmi i d tewwi tmurt n Lezzayer timmunent deg useggas n 1962, adabu azzayri yugi 

tamaziɣt deg tmurt-a ,rran tutlayt taεrabt d tutlayt tanaṣlit , aselway n tmurt Ben Bella di Tunes 

yenna-d Nekkni d aεraben d 10 mlayen d aεraben, d ayen yesserfan Leqbayel, imi ḥulfan s 

lbaṭel d tmuḥqranit i deg llan deg useggas n 1963 Hocine Ait Ahmed yekker-d mgal adabu, 

yexdem akabar n FFS yennuɣ s yiɣil ɣef temsalt n tumast deg useggas n 1969, tella-d tlalit n 

ugraw n yimaziɣen s lmendad n Bessaoud Mohand Arab. yelha-d  d tutlayt d yidles Amaziɣ 

                                                             
5 GENNOUNE,A.OP.cit, p.22 « en juillet 1949 vingt-deux responsable de la kabyles réunissent dans la région 

d’Azazga ,pour discuter le problème de berbérisme, et essayer de débloquer la situation ». 

1 GENNOUNE,A. Op.Cit.,p27 

2 GENNOUNE,A. Op.Cit., p26 

3 OUERDANE A.,Op.Cit., p101 

4 ,di Lezzayer tamanaɣt ad naf Mouloud Mammeri ixedmen timsirin n tmaziɣt deg tsedawit n 

Lezzayer armi i t-ḥebsen deg useggas n 1973. 

      Rnu ɣef waya amennuɣ i yellan s wawal s ɣur kra n yicennayen ɣef tumast deg yiseggasen 

n 70 am Ferhat Mehenni, Djamel Allam ,Idir ... 

       Deg useggas n 1976 Mouhand Haroune d yimddukal-is ssersen lbumbat deg lkazirnat d 

uɣmis lmoujahid d ayen i d-asen-d-yeglan s lḥebs 

       Ula d tarbaεt n JSK tennuɣ ɣef tumast tamaziɣt anda imferǧen sbeyynen-d tumast-nsen 

ttsuɣun JSK, imaziɣen, vive tamaziɣt ,yeḥḍer uselway n tigduda Houari Boumediene.  

3.1.Tafsut n 80 

         Tamentilt-is tettuɣal asmi yettwaεreḍ Mouloud Mammeri ɣer tsedawit n Tizi Wezzu deg  

wass n 10  Meɣres  1980,iwakken  ad yexdem  asarag  (conférence)  ɣef  «  Yisefra  n  Teqbaylit  

Iqburen  »  «  Poèmes Kabyles  Anciens  »,  yedda-d  yid-s  umussnaw  Salem  Chaker.  Mi  d-

wwḍen  ɣer  Draɛ  Ben Xedda  ur ten-ǧǧin  ara  ad  ɛeddin, s  tmentelt n tugdi ad  ḍrun ccwalat. 

Deg  wass  n  11  Meɣres,  mi  slan  yinelmaden,  nnejmaɛen,  xedmen  tamesbanit  deg  yizenqan 

n  temdint  n  Tizi  Wezzu,  ttekkin  deg-s  azal  n  200  n  yinelmaden  leḥḥun  ttɛayyiḍen  «  

Ad  yeɣli usateɣ  »  (  à  bas  la  répression),  «  Ala  i  usateɣ  adelsan  »,  «  Tamaziɣt  d  tutlayt-

nneɣ  »,  «  Neɛya di  lbaṭel  »,  ruḥen  ɣer  usutel  (siège)  n  waɣir  (lwilaya),  kemlen  ɣer  

tesnawit   Ɛmiruc,  suffɣen-d lwacul,  tamsulta  teṭṭef  adeg-is  (amkan).  Hend  Saadi,  i  yellan  

d  aselmad  di  tesdawit  n  Tizi Wezzu, yessuter  ad  d-cnun imseɣret  (l’hymne)  kker  a  mmi-

s umaziɣ. Tasnawit   Ɛmiruc  turar  tamlilt  (rôle)  meqqren  deg  umennuɣ  ɣef  tmaziɣt  almi  

d  aseggas 1980.Iselmaden  n  tesdawit  n  Tizi  Wezzu  nnejmaɛen,syin    ceyyɛen  tabrat  i  

uneɣlaf  n uselmed  unnig,  wwten-d  deg wayen  yexdem  udabu,  ssutren  tilelli  n  tenfalit  

ladɣa  n tamaziɣt.  

12  meɣres,  inelmaden,  seg  mi  nnejmaɛen  gar-asen,  ssutren  azref  n  tneflit  (developpement)  

n tmaziɣt  d  yidles-is,  i  wakken  ad  tuɣal  d  taɣelnawt,  uran  tabrat  ceyyɛen-tt  ass  n  15  

meɣres  i uselway.  

                                                             
4 OUERDANE A.,Op.Cit., p185   

4  ybrir,  Said  Saadi  isawel  i  yiwet  n  tmesbanit  ara  yilin  ass  n  07  meɣres  di  temdint  n 

Lezzayer,  ad  tebdu  seg  usarag  n  01  mayyu  ɣef  10,  iwakken  ad  ssiwḍen  ssut-nsen  i  

wiyaḍ, imeɣnasen  n  Lezzayer  seg-sen  Arezki  Ait  Larbi  mlalen  d  wid  i  ixeddmen  deg  

yal  taɣult (domaine)  i wakken  ad ttekkin di  tmesbanit.  

07  yebrir  tella-d  tmesbanit  iɣer  d-isawel  Said  Saadi,  seg  usarag  n  01  mayyu,  ttekkin  

deg-s  azal n 500, tuget deg-sen  d inelmaden,  ɛeyḍen  mgal  aɛerreb. Akken  kan  i  tebda  tikli,  

tger-d  iman-is  temsulta,  tessemres  iɣil,  teṭṭef  117  seg-sen  Ferhat Mhenni d  Hend  Saadi, 

serḥen-asen-d  azekka-nni.  

11  yebrir  tamsulta  tezzi-d  i  tesdawit  n  Tizi  Wezzu,  bdan  rregmat,  tiyita  d  tuṭṭfa,  bɣan  

ad gezmen assaɣen  gar  tesdawit d yiɣaramen. 12  yebrir,  adabu  ur  yeǧǧi  ara  Ferhat  

Imaziɣen  Imula  ad  yeccnu  di  Sidi   Ɛic,  d  aya  i  d-yeglan  s tmesbanit meqqren di  Leqser,  

Amizur  d  Buɣni. 13  yebrir,  imejjayen  d  yixeddamen  n  sbiṭar  n  Tizi  Wezzu  ṭṭfen  taɣtest  

(décision)  ad  bdun asunded amatu. 14  yebrir,  deg  wass  wis  sa  7  n  usunded  n  tesdawit,  

yusa-d  uneɣlaf  n  uselmed  unnig  Brarhi,  ad yehder  i  yinelmaden,  yemmeslay-asen-d  ɣef  

yiḥerkiyen  i  yesserɣen  asenǧaq  n  Lezzayer  deg Umizur,  yenna-yasen  daɣen  belli  deg  

lawan  ideg  tebda  Lezzayer  astag  (négociation)  ɣef ssuma  n  lgaz,  ḍrant  tedyanin-a  n  

Tmurt  n  Leqbayel,  bɣan  uguren  i  tmurt,  annect-a yettwahegga-d  sɣur  agellid  n merruk  

hasan wis 2. 15 yebrir,  iberdan  yettawin  ɣer  Tizi  Wezzu gezmen.  

16  yebrir,  imeɣnasen  n  tmaziɣt  sawlen  ɣer  usunded  amatu  di  Tmurt  n  Leqbayel,  iwakken  

ad d-ffɣen  mgal  ayen  yexdem  lwali  n  Tizi  Wezzu  ass  n  10  yebrir  i  d-yewwin  lɣaci  seg  

Delles,  s wakka  tiḥuna  akk sekkrent,  iɣerbazen  daɣen belɛen.. Aneɣlaf  iceyyeɛ  i  

yinelmaden  d  yiselmaden  belli  tuɣalin  ɣer  temsirin  ad  d-ili  ass  n  19  yebrir, yal  yiwen  

ur  nettuɣal ara  ad t-sṭixxren. 17  yebrir,  aselway  Chadli  Ben  Djdid  yeffka-d  tiririt,  yenna-

d  belli  awanek  (ddula)  azzayri  d aɛrab  d  ineslem,  ulayɣer  ad  nemmslay  ɣef  tumast-nneɣ,  

yenna-d  daɣen  tigemmi  (patrimoin) taɣerfant d ayla  n ugdud  azzayri  mačči  n yiwet  n 

temnaḍt  kan.      Tamsalt  n  tmaziɣt  ɣer  uselway  d  amihi  (danger)  i  tdukli  n  tmurt,  yerna-

d  deg  wawal-is  belli ad yessemres  akk  allalen ad  t-yesseḥbes. 18 yebrir,  yettwaṭṭef  ucennay  

Ferhat  Mhenni deg  unafag  n Lezzayer.  

20  yebrir,    tebda  temhelt  (opération)  umi  qqaren  «  Mizrana  »,  ɣef  4  :15  sɣur  tamsulta,  

mgal tasdawit  Hesnawa  n  Tizi  Wezzu,  sxedmen  timguḥlin  d  lbumbat  yesruyen,  kecmen  

ula  s aɣaram  tasdawant,  wwten  inelmaden  d  tnelmadin  d  yiselmaden,  d  ayagi  i  d-

yessegran  i miditen (imeyyaten  n yimeḥbas  d 443 n yimejraḥ. Kecmen  ula  ɣer  luzin  sunilek  

(Sonelec)  n  Wad  εisi  akked  sbiṭar  Nadir,  anda  i  ṭṭfen  kra  n yimejjayen  ma  d wiyaḍ  

sɛeddan-ten  di teɣdemt  (craɛ). 21  yebrir,  ḍran  imerẓiyen  deg  akk  Tamurt  n  Leqbayel  

(Tizi  Wezzu,  Bgayet  d  Tubiret)  gar Leqbayel  d  temsulta,  iberdan  yettawin  akk  ɣer  Tmurt  

n  Leqbayel  gezmen,  rnu  ceyyɛen iserdasen-nniḍen  ɣer  Tizi  Wezzu. Axxam  n  craɛ  n  

Leqser,  yeḥkem  ɣef  21  n  yilmeẓyen  s  lḥebs  alamma  d  5  iseggasen,  s  tmentelt belli 

sxerben ayla  n uwanek  (ddula)  seg-sen  : Boualem  Saadi,  Smail  Kerbache,  Abdelmadjid  

Ben  Kaci,  Abdelkamel  Athmani,  Mustafa Derradji,  Yazid  Meslem,  Abdelhafidh  Ben  

Mouhoub,  Abdenour  Oumbiche,  Arab  Haddad  d Boubeker  Djemai.  

17  mayyu,  aneɣlaf  n  teɣdemt  ibder-d  umuɣ  n  yinekraf  (imeḥbas)  n  tefsut  imaziɣen,  

fkan-d tementelt (ssebba) d ccwalat  i yeḍran  di  Tizi  Wezzu, llan 24 seg-sen  : Said  saadi,  

Mouloud  Lounaouci,  Ahmed  Agoun,  Setiet  Mohamed,  Halet  Rachid,  Ali  Cheikh Ourabah,  

Berdous  Maamar,  Ahmed  Zaid  Idir,  Khellil  Said,  Ait  Larbi  Arezki,  Saadi  Mouloud, 

Bacha  Mustafa,  Boukhrif  Salah,    Brahim  Ali  Rachedi,  Ait  Ouakli  Rachid,  Chemime  

Mokrane, Abbout  Arezki,  Abdellah  Mohamed,  Belghezli  Achour,  Djamel  Zenati,  Benaoun  

Kamel, Lamari  Idris  d  Tiri  Aziz. 19 mayyu, asended  amatu  di  Tizi  Wezzu   24  mayyu,  

inelmaden  n  Bab  Zzuwwar  bdan  asended,  d  ayagi  i  d-yeskecmen  iserdasen  s wuzzlan,  

bɣan  ad  rrẓen  asended,  annect-a  yessegra-d  imennuɣen  gar  snat  tamiwin,  ttwajerḥen 

wazal n 30. 26 mayyu, uɣalen  yinelmaden  ɣer  tesdawit di  Tizi  Wezzu. 31  mayyu,  aneɣlaf  

Berarhi,  yemmeslay-d  di  tesdawit  n  Tizi  Wezzu  yenna-d  belli  aɣbel  n tgemmi  n  tmaziɣt  

ur  yeffiɣ  ara  i  ubrid,  am  uguren  n  yeḥricen-nniḍen,  d  yiɣeblan  n  yidles  s umata  ad tent-

zrew tesdawit  n  Lezzayer. 24 yunyu,  tuffɣa  n yinekraf  (24  yid-sen 

       Seg  mi  ḍrant  tedyanin  n  tefsut  1980,  yella-d  ubeddel  mačči  deg  umussu  amaziɣ  

kan,  maca  di tmetti  n  tmurt  n  Lezzayer  s  umata,  imi  aṭas  i  yḍran  n  tdyanin,  ladɣa  deg  

wayen  yerzan amennuɣ  ɣef tumast n tamaziɣt. Gar19,20  yebrir  81,ḍrant  tmesbaniyin  di  

Tizi  Wezzu,  i  lmend  n  usmekti  n  umulli  1ru  n tedyenin  n  Tmurt  n  Leqbayel.  Azday  

yesduklen  inelmaden,  isnawiyen,  iselmaden  d yixeddamen  ssutren i wakken  ad yili  wass 

n 20 yebrir  d ass mgal  asateɣ. Asuter iwakken  ad tili  taɛrabt tazzayrit  d tmaziɣt d tutlayin  

tiɣelnawin. Asteɛref  ( akez  )  s tlelliyin  timagdayin. Aslelli n yinekraf  (imeḥbas). Heḍren  

wazal  n  10000.  Seg  wass-nni  yeqqel  20  yebrir  d  ass  n  usmekti  n  tedyanin  yeḍran, acku 

yuɣal  d  azamul  n yimenɣi  amaziɣ  d ukemmel n leqdic  n umussu adelsan amaziɣ MCB. 29  

yebrir,  Mouloud  Mammeri,  Kateb  Yacine,  Salem  Chaker,  Mohamed  Issiakhem,  Mohand 

ou  Yidir  Ait  Amrane  d  wiyaḍ  ssutren  urag  (ttriḥ)  i  usebded  n  tidukla  tadelsant  «  

Amuger  », iswi-s d asnerni n yidles  aɣerfan.  

Deg  19  mayyu,  ilmend  n  umulli  n  wass  n  unelmad,  tella-d  yiwet  n  tikli  di  bgayet  

ttekkin  deg-s isnawiyen,  ixeddamen n luzinat, ttɛeyyiḍen  s yisuturen-a  : Ala  i tukksa  n 

usenfar  n tesdawit n Bgayet. Aseɛref  s tutlayin  yiɣerfanin. -Tilelliyin  timagdayin. Kecmen-

d  iɣallen  n  laman  (tamsulta),  kksen  tuffɣa  seg  uxxam  seg  18.30.  ttwaṭṭfen  azal  n  31 

seg-sen  Chérif  Bellache,  Boukhalfa  Bellache,  Zahir  Chibane,  Abdelaziz  Merabet,  Ali  

Gherbi d Moussa Chorfa, 16  ṭṭfen-ten  de  Uqbu. Di furar  87, ldin Asuddu aɣelnaw  Unnig  n 

Yidles  Aɣerfan  di Tlemsan, iswi-s  : Ad  yeḥrez  tigemmi  (patrimoin)  tadelsant  taɣerfant  

(  leɛwayed,  ansayen,  taẓuri  taɣerfant, tamedayzt  d ccna). Di  05  tuber,  ḍrant  tmesbaniyin  

tiɣerfanin  di  temdint  n  Lezzayer,  mgal  adabu  n  Chadli kemmlent azal n wayyur -Yettwet 

ucennay  yettwassnen  Matoub Lounes  uldun (rsas)  di theccaṭ  (Micli). Tidyanin  n 05 tuber,  

glant-d  s tlelli n usebded n yikabaren    tdukliwin d taɣamsa. 1988, seg  mi  d-iban Umussu 

Adelsan Amaziɣ  (MCB),  ad naf  seg  yisuturen-is  : Atekki n tmaziɣt di  tumast tazzayrit -

Tulya  n yisudduyen   i usnerni d tneflit n tmaziɣt .Asileɣ  n wid ara  yeqqlen  d iselmaden n 

tmaziɣt -Asekcem n tmaziɣt di  taywalt  (  radyu,  tiliẓri) .Asekcem n tmaziɣt di  tsudduyin  n 

uwanek  (ddula) (tadbelt,  tiɣiwanin. Taneflit n  tgemmi tadelsant  tamaziɣt Di  yunyu  1998,  

ḍrant  tmesbaniyin  di tmurt n leqbayel  mgal  aɛerreb  n tedbelt. Di  25  yunyu  98,  yettwanɣa  

ucennay  Matoub  Lounes,  d  ayagi  i  d-yessegran  aṭas  n  tmesbaiyin di Tmurt n Leqbayel. 

Di  18  mayyu  2001,  timenɣiwt  n  yilemẓi  Germah  Massinissa  deg  uxxam  n  yiǧadarmiyen  

n  Bni Dwala,  d  annect-a  i  d-yeglan  s  tmesbaniyin  d  yisunduden  (greves)  di  Tizi  Wezzu  

syin  ɣer-s Tamurt n Leqbayel  merra,  d tlalit  umussu n leɛrac 1 

D tadyant n 80 tenjer abrid iwakken leqbayel ad d kkren ....akkn i d-yenna ;S.CHAKER : « 

agdal n usarag n M-Mammeri γef isefra iqburen n leqbayel, yella-d kan d sebba, taswiԑt tella 

                                                             
1 Timsirin n umezruy n useggas wis kraḍ n turagt s uselmad BENCHIKHE ALI 

ur terkid ara deg tmurt leqbayel aṭas n yiseggasen γer deffir, deg tazwara n iseggasen n 1970 

».2 

Taggrayt  

           Deg taggara n uḥric-a n teẓri nessaweḍ ad negzu d akken ungal d tawsit gar tewsatin n 

tsekla tamirant tettawi-d ɣef tudert n umdan d yiḥulfan-is d tmetti-ines rnu ɣef waya nerra-d 

lwelha d akken ungal aqbayli d win yuɣen aẓar deg yiseggasen n 40 s ufus n Belaid Ait Ali 

yettemhaz armi i d-yewweḍ ɣer wass-a.  

       Nessaweḍ daɣen ad d-nesbeyyen d akken tamiḍrant n tumast ur tesεi ara kan yiwet n tbadut 

irekden seqqdacen-tt deg waṭas n taɣulin, syin akkin newwi-d  ɣef umecwar n umennuɣ ɣef 

temsalt n tumast n  tmaziɣt 

                                                             
2 Salem CHAKER, op cit ,P29 « l’interdiction, d’une conférence de Moloud Mammeri sur la poésie kabyle 

ancienne n’a été que l’étincelle quia mis le feu aux poudres :la situation était explosive en Kabylie depuis plusieurs 

années déjà, probablement depuis le début des années 1970 »   

Tazwart 

          Deg uḥric-a ad neεreḍ ad d-nesbeyyen izamulen i yessexdem Malek Houd deg wungal-

is “ Ccḍeb akked d yiẓuran ”i yettwehhin ɣer tumast n tmetti taqbaylit ilmend n yiferdisen-a; 

tutlayt, amezruy, ansayen, azalen inemttiyen ... imi nufa d asentel yuɣen aḥric d ameqqran deg 

wungal-is ,syin akkin ad d-nemmeslay ɣef tmental i  yeǧǧan tumast taberranit ad tekcem  ɣer 

tmurt n Leqbayel d urkad-ines  .



 

 

 

 
 
 
 
 

 

 

Ixef amezwaru 

Iferdisen n tumast tanaṣlit

Tazwart 

          Deg yixef-a ad d-nawi awal ɣef yiferdisen i yessexdem Malek HOUD deg wungal-is i 

d-yeskanayen  tumast taqbaylit .  

1. Tutlayt d tsekla timawit 

           Gar wudmawen i deg i d-iban usentel n tumast deg wungal n Malek Houd “ccḍeb akked 

yiẓuran”, tutlayt akk d tsekla imi yal agdud s tutlayt-is yal agdud s tsekla-ines  

      Timetti taqbaylit tefka azal i tsekla, deg tudert-nsen n yal ass ama i urebbi neɣ i usenfali n 

wayen yettidir d wayen yettḥulfu umdan timetti taqbaylit si zik tessawaḍ tasekla s timawit kan, 

wa yeqqar-itt i wa, armi i d-tewweḍ ar tizi n wass-a s tewsatin-is  yemgaraden, akken i d-yenna 

Djellaoui  (M) :  <<  (tumgist,  tiqsiḍin,  timucuha,  inzan,  lemεun,  timseεraq),  d  tiwsatin  n 

tesrit  tamensayt  yuγen  amkan  s  tehri  di  tmetti  n  umdan  aqbayli  di  talliyin-nni yezrin  >>1 

       S tsekla i nezmer ad neεqel tumast n yal agdud neɣ n yal timetti, acku temgarad seg tmetti 

ɣer tayeḍ. Malek Houd deg wungal-is yerra lwelha-ines  ɣur-s yettak-as afud i tsekla timawit  

d useḥbiber d uḥraz-is iwakken ur tnegger ara ama d inzi,d asefru, d timseεraq ,d tamseḍsut ,d 

tamεayt ,d tamacahut ,d taneqqist, d kra akk yerzan tasekla timawit taqbaylit akken ad teqqim 

i tsutiwin i d-iteddun akken qqaren « Imeslayen ttafgen,  ttruḥun,  s tira-nsen,  tettɣimi-d». 

       ihi ad d-naf Malek Houd deg wungal-is , d win i d-yettakken iwellihen iwakken timetti ad 

teṭṭef deg tsekla-a, ad tseḥbiber fell-as d uḥraz n wayen yellan s timawit anda i d-yeqqar “Amek 

ihi i ixeddem akken ad iḥudd tameslayt-is?  Deg lǧib n deffir n userwal-is tezga yiwet n 

tezmamt din,  imru ur t-ixeṭṭu ara. Segmi ara d-yekker netta d asteqsi n ymɣaren akked temɣarin 

ama n taddart n tewrirt,  ama n tzerrajt neɣ anda yebɣu yili deg tmurt n Leqbayel. Ad as-tiniḍ 

d abεaḍ n yimsulta i iteggen kra n tsestant yesεan azal d ameqqran. Yessutur deg-sen ad as-d-

fken ama d asefru n yimedyazen iqburen,  ama d anzi,  ama d timseεreqt,  ama d kra n tmeεayt 

yuklalen ad d-teqqim ur tettmettat ara.  Ayen i d-igmmer seg tsekla timawit taqbaylit yettarra-

t deg tezmamt-is. Mi ara d-yuɣal tameddit s axxam,  kra n wayen akk yuran deg tezmamt-is 

                                                             
1 DJELLAOUI(M.),  Tiwsatin  timensayin  n  tesrit taqbaylit,  Ed,  H.C.A,  Alger,  2007,  p05.  

yettarra-t s tezdeg ɣer yizmamen-nniḍen...Γef way-a ur itettu ara yettarra isem n win i as-d-

yefkan aḍris , azemz n melmi i t-id-yuwi d wadeg anda i t-id-iḥawec” sb 142, iwehha ɣer ugmar 

n tsekla timawit s ɣur yemɣaren akk d temɣarin qbel ma tḥwes-iten lmut imi i d-yenna 

“ Yettnadi ad d-yegmer tasekla timawit s ɣur yimɣaren d temɣarin uqbel ad tent -tḥawes tin 

akken ad aɣ-yawin d tirni. Yeẓra ma yuweḍ leεfu n Rebbi umdan ameqqran am wakken d kra 

n temkerḍit i yerɣan.  Yidir uqbel ad d-yeḍru wagi,  iεennu amdan ma mazal-it yella yerna 

mazal diɣen yesεa leεqel ...” sb 144  

       Seg tama nniḍen yesmektay-aɣ-d ɣef wadeg i deg d-ttawin tasekla-a d tewuri-ines  imi id-

yenna “ Tamacahut d aḍris yettrebbin. Zik mačči aṭas aya, aɣerbaz amaziɣ d lkanun,  d agraw 

neɣ d tala. Imawlan n uxxam tezzin-d ɣef lkanun,  ttawin-d deg-s tazɣelt ” sb150 

       Maca seg tama nniḍen Malek Houd  d win i d-iwehhan γer ubeddel i d-yellan deg tmetti, 

imi ass-a timetti taqbaylit d tin ur nefki ara azal  i tsekla , uγalen yemdanen ur smaḥsisen ara 

neγ ur ttnadin ara γef unamek lqayen n tsekla-nsen, d ayen i d-yenna Malek Hud  deg yiwen 

umedya “  lkanun inecced ɣer wawal mačči am tiliẓri i aɣ-d-ireǧǧmen kra yekka wass s tutlayt 

ur fehment tyemmatin-nneɣ , tiliẓri yukren tasga i lkanun tesrusu-d tasusmi ɣef ugraw 

yeṭṭafaren asaru amaṣri. Tasusmi tesεuggun,  tessengar awal.  Wanag lkanun yezdin at uxxam 

yezga inecced deg-sen , yal iḍ ad d-ssurgen akk ayen ssnen i wiyiḍ” sb 150 

       Ad naf ibder-d deg wungal-is kra n tewsatin gar asent : 

Asefru n Si Muḥand U Mḥand  

« I as-yefka Rebbi deg zzin 

Tif tizziwin 

Ur tt-ufiɣ deg lmuluka ....» sb 11 

       Ula d asefru n Ccix Muḥand U Lḥusin ibder-it-id imi i d-yenna: 

Win i ten-id-yesεan yerwa amdegger 

Ma d win ur ten-id-nesεi yettgad nnger » sb 13 

Si Mḥand U Mḥand akk d Ccix Muḥand U Lḥusin d izamulen n tumast taqbaylit 



Aḥric wis Kraḍ                                                                                                        Tasleḍt  

 

45 

 

        Ad naf ibder-d ula d asefru n Belεid At Ujerdal  

Ini-as i mm leεyun Ṭawes 

Ḥader ad tayes 

Aql-iyi-n deg wussan-a ....» sb 148  

       Ad naf ibder-d yiwet n tewsit iwumi qqaren aserqes1, anda ad naf tiyemmatin n zik mi ara 

ad yekker llufan seg tguni ad teṭṭef mmi-s gar yifassen-is ad tesedhu ad tesserqas akken ad 

yeṭṭurrec  Malek Hud ibder-d deg wungal-is aya : « Ad nǧelleb tiǧellibin 

Am wuccen ɣer tebḥirin 

Ad d-nawi tiqlalacin 

I yemma-s,  ad d-tefk tiεuεεucin » 

Ɛeslama seg xuxuc 

 Taqbuct n εuεεuc 

Sbaḥ lxir seg yiḍes 

Ay ajeǧǧig n yifires 

Sbaḥ lxir a leεyun n ṭṭir 

Ṭṭbaq n uzenǧar iwimi yekkes uqedmir» sb 114 

       Tawsit nniḍen d inzi , d tawsit n tsekla timawit talɣa-ines d tawezzlant ; yezmer ad yili 

yinzi d tafyirt neɣ d kra n tefyar2    Gar wid i d-yebder ad naf : 

-«Lukan yettuɣal lxir, talfi yuɣal i uzger,  ad yekrez akal seg wasmi ara d-yekker,  taggara ad 

ɣlin fell-as s yijenwiyen » sb 20 

                                                             
1 J.M.DALLET yefka-as kra n yismawen ; astutuh, asjelleb,acteddu 

2 Salḥi ( M.A.) , Op.Cit.", p49 

-« ur ttaɣ aɣyul deg tefsut,  ur xeṭṭeb deg tmeɣriwin » sb 33 

-«Amaẓuẓ yesserkab agaẓuẓ » sb 37 

-« Iyyaɣ ad tnezheḍ tameɣra deg uxxam n xwali »sb 108 

-« Win ur nesεi tagmat meḥqur » sb 134 

-« Yečča lmal yefreḥ bab-is » sb136 

-«Ulac aseḍsu ma huddent tuɣmas,  ulac ssber ur nesεi tilas,  ulac wi yemmuten yegla s wayla-

s » sb 143 

-«win mi yekkes baba-s a-t-an deg yirebbi n yemma-s,  win iwimi yekkes yemma-s a-t-an deg 

ugudi nḍent-as» sb 143 

        yessexdem ula d timseεraq dɣa ibder-d kra gar-asent ad naf : 

- D acu-tt?  D acu-tt?   

Sin ṭṭsen, sin bedden ; sin ṭṭfen,  sin ttemyewwaten » sb 125 

- D acu-tt?  D acu-tt?   

S ufella d lluḥ, s wadda d lluḥ,  s daxel d rruḥ » sb 64 

       Rnu ɣef waya ibder-d kra n wumyiten  

« Zik-nni yella yiwen n urgaz d amakar yiwen wass yekcem ɣer yiwen n uxxam,  yufa tissirt 

mm sin yiɣuraf yuker-itt-id dɣa seg wass-nni ibxeṣ-it Rebbi. Yerra-t d yiwen n uɣersiw 

amecṭuḥ,  tafekka-s ɣummen-tt yiɣuraf,  ma d taqerruyt-is am tin n uzrem » sb 64  

       Yella wumyi nniḍen id-yeqqaren : 

« Zik-nni,  tella yiwet n teqcict d tuzyint maca ulac ɣur-s s wacu ara d-tesken tahuski-ines. 

Yiwen wass tekcem ɣer yiwen n uxxam n tmeɣra, teqqim din tettnadi,  tufa tislit tgen,  tuker-

as merra leḥwal-is n ccbaḥa. Dɣa seg wassnm-nni yerra-tt Rebbi d yiwen ugḍiḍ amecṭuḥ,  

afriwen-is d izewwaɣen, d imellalen,  d iberkanen,  d iwraɣen » sb 65 

       Yewwi-d ula d timucuha gar-asent tin n yizem d teɣyult 

« Yiwet n tikkelt izem yemlal yiwet n teɣyult yenna-as : Efk-iyi-id ad ččeɣ aqerruy-im ad m-

in-fkeɣ lgelba n temẓin .... Taɣyult d taseqqaḍt meεna tkukra,  dɣa truḥ tcawer-d uccen bu 

txidas ... tenna-as : Twalaḍ tura a Mḥend uccen,  yessuter-d deg-i yizem ad as-fkeɣ aqerruy-iw 

ad t-yečč meεna ad iyi-d-yefk s lǧiha-s lgelba n temẓin,  yerna yeggull-iyi-d. D acu ara d-tiniḍ 

ihi?  Taɣyult ad teqqim d taɣyult ... A nnger-im,  ma yečča-am yizem aqerruy-im ; i temẓin-

nni ara m-d-yefk,  wacu ara tent-teččeḍ?  S ubeḥlus-im?  I as-yerra wuccen » sb 143 

       Malek Houd yessexdem tiwsatin-a i usbeyyen n wudem n tmetti taqbaylit, d wamek 

ttidiren d useḥbiber fell-as, akken ad qqimen ur neggren ara win ara t-yeɣren ad yeǧǧ deg wul-

is afud akken ad inadi ɣef laṣel-is ad yefhem aṭas n temsal yerzan timetti taqbayli.  

       Seg tama nniḍen Malek Houd d win yefkan azal i tutlayt deg wungal-is, acku d aferdis 

agejdan i d-yemmalen tumast i yessemgaraden gar yigduden d ameslay i yesseqdac ugraw n 

yemdanen n yiwet n tmetti war ma sseqdacen-tt wiyiḍ ,s waya i nezmer ad neεqel laṣel n yiwen  

« Tutlayt  d  tagruma  n  yizamulen  imesliyen yerzan  iɛeggalen  n  yiwet  n  teɣiwant; ” 1akka 

i d yenna Saussure  

      Tutlayt taqbaylit d tigejdit ɣef tbedd tmetti yes-s i d-yessenfalay yiwen iḥulfan-is akken 

yeqqar yinzi « win yesεan iles yettwennes»2 d aferdis i d-yemmalen tumast taqbaylit  

       Malek Houd d win yefkan azal i tutlayt taqbaylit  deg wungal-is ittwehhi ɣef useḥbiber d 

weḥraz n tutlayt-a ama  s tmeslayt neɣ s tira imi i d-yenna"…Yezmer d imawlan i d ssebba n 

tittin-a n tutlayt n tyemmat .Anef-as i uqcic  neɣ teqcict ad hedren akken i asen-yehwa ma llan 

deg uzrib , berra i uxxam .Meεna mi ara ten-id-ifek umnar n tewwurt s axxam-nsen , tuwi-d 

fell-asen ad brun i kra  n tutlayt ssnen  berra i umnar , ara  ǧǧen yid-sen ala taqbaylit ma bɣan 

ad d-teqqim ur tnegger .Aṭas n yimdanen i isemrasen  tasertit am ta , anda yebɣu yezdeɣ deg 

                                                             
1 DE  SAUSSURE , Op.Cit. « La  langue  est  un  système  de  signes  vocaux  spécifiques  aux  membres  d’une  

même  communauté»   

2 d inzi i yellan deg udlis n Nasserdine AIT OUALI,  “L'écriture romanesque kabyle d'expression berbère (1946-

2014) , ed.L'ODYSSEE ,Algérie , 2015 

umaḍal , deg Fransa , Kanada neɣ Marikan , tawacult-is , meqqer mecṭuḥ yettmeslay taqbaylit 

am win mazal-it yezdeɣ deg walbaεḍ n tudrin n tmurt n Leqbayel xir " sb 124 

       Deg umedya nniḍen  yesmekta-d deg-s  ɣef umennuɣ i d yellan ɣef tutlayt-a n tmaziɣt d 

wid iqedcen fell-as iwakken ad t-refden imi i d-yenna"Di  tallit-nni ddeqs n tesɣunin tidelsanin 

i irefden tutlayt  n tmaziɣt ama s tira s yisekkilen n tfinaɣ ama s wid n tlaṭinit, maca ttruḥunt s 

tuffra, ddaw ufus . Llant tid i d-yettwaẓergen deg Lezzayer , llant tid i d-yettasen seg tmurt n 

Fransa.Dinna d yiwet n tuddsa tadelsant iwimi qqaren agraw Imaziɣen ,tqeddec akken ad d-

tessekfel iẓuran n tmurt i kkaten  yimḍebbren isertanen n tmurt n Lezzayer ad remlen. Aselfu 

d usaki n yilemẓiyen n ugdud amaziɣ ,mačči kan n tmurt n Lezzayer maca n tmura n Tferka n 

ugafa akken ma llant. Yettili-d s tuzna n kra n tesɣunin .Iḍrisen yuran deg-sent mgaraden , llan 

wid i d-yettawin ɣef umezruy n Yimaziɣen , tella tmedyezt.Ayen yelhan diɣen d timsirin i 

yellan deg tesɣunin .Ttakkent-d iwellihen amek i d-tewwi i yiwen ad yaru tamaziɣt akken i 

iwata  s uqadar n yilugan-is n tira " sb 129-130.Yenna-d daɣen"…mi ara iwali kra n temsal   

εeddant tilas lbaṭel yessemɣi-d acciwen tamuḥeqranit txeddem i tebɣa, imir-nni kan ad yesεu 

adeg anda ara yeqqim ala iman-is , ad d-yerfed imru ad d-yernu taferkit tamellalt , ad yebdu ad 

yessrusu iḥulfan-is fell-as s usefru ara yaru deg tutlayt-nni iwumi immečč lḥeqq…yeḥsa s 

yizerfan-is imezwura ttwarekḍen, yekker ad yennaɣ s yimru  " sb128.129    

       Rnu ɣef waya yesbeyyin-d ibaɣuren i tesεa tutlayt-nneɣ imi i d-yenna"…Tutlayt-nneɣ d 

tamerkantit deg yimesla .Ahat kra n yimesla yellan deg ddunit tesεa-t tmeslayt n 

tmaziɣt .Tutlayt-nneɣ tga am ujenwi-nni n bu sin n yiran . S yiwet n tama , imi tesεa aṭas n 

yimesla, yeshel i Umaziɣ ad yelmed tutlayt-nniḍen taberranit" sb 119  

       Ad naf daɣen yewwi-d awal ɣef tmuḥqranit d tmeḥyeft i ḥuzan tutlayt n tmaziɣt imi adabu 

ur as-yefki ara azal yerra-tt di rrif imi i d-yenna"Iseggasen imenza n timmunent neɣ n wid n 

tallit-nni  n ṭṭraḍ n tessellullit taɣelnawt , iselmaden Izzayriyen sɣarayen deg tmurt n  Leqbayel  

tutlayt taεrabt" sb 118 rnu ɣef waya "Imḍebbren yextaren   taεrabt n Qurayc d tutlayt tunsibt , 

taɣelnawt , yis-s i seddawen tadbelt tazzayrit deg yal taɣult , begsen-d mebla aḥezzeb anqaḍ  n 

tutlayin tinaṣliyin n tmurt am teqbaylit, tacawit , tacenwit , tamẓabit , tamuhert.Kra seg tutlayin-

a imi ur d-dhin ara yid-sent , negrent neɣ teddunt  ɣer din" sb 141 

       Seg tama nniḍen Malek Houd yewwi-d awal ɣef wid yettun tutlayt-nsen nekkren-tt 

beddlen-tt s tutlayin nniḍen ,ur as-fkin ara azal , uɣalen ur d-cliεen ara deg-s aya yettban-d deg 

yiwen n usefru i yura isemma-as "Aεerbawal "  yenna-d; 

Aεerbawal 

Yettu iman-is  

Yedda d aqeffaf 

Izzenz nnif-is 

Uraren-t d alqaf 

Yezzi-as-d uglaf  

Yečča-as iles-is 

Yettu amek yella  

Sεerqen-as laṣel-is  

Teqqur-as tala  

Mi iqleb idis  

Ccah di rray-is  

Yufa-tt-id texla sb 120-121 

           Ad naf Malek Houd deg wungal-a iwehha ɣer tutlayt d useḥbiber fell-as iwakken win 

ara t-yeɣren ad yessekcem deg wul-is leḥmala n laṣel-is ad yuɣal ad yekkes ṭṭlam i d-iberken 

ɣef wallen-is ad yeldi wallaɣ-is ɣef wayen yellan yeḥjeb ad yuɣal ad yesεu ul akken ad as-yefk 

azal 

2. Azalen n tmetti d umhaz-nsen  

         Timetti taqbaylit temgarad ɣef tmettyin nniḍen, aladɣa deg wayen yerzan azalen ɣef wacu 

tbedd, neɣ tleḥḥu ilmend-nsen ,d ayen yeqqnen imdanen  gar-asen, d azalen-a i inejren abrid 

ɣer tafat, ttwalin-ten d ayen ilaqen ur zmiren ara ad idiren war yes-sen, d iferdisen igejdanen 

deg lebni n tmetti, d llsas-is ,d azalen-a i yesseǧhaden assaɣen gar yemdanen iwakken ad 

msefhamen, ad zemren ad idiren lwaḥi. 

       Malek Houd deg wungal-is, d win yerran lwelha-s  ɣer wazalen-a s wayes tleḥḥu tmetti 

taqbaylit zik, yesmekta-aɣ-d yes-sen,acku d azalen n lejdud , d ayen i d-yeskanayen tumast-

nsen , d tikti i d-yufraren  s  tuget  deg tuṭṭfa  deg-sen  s  ɣur  wegdud , acku  azalen-a  iqburen    

d  tagejdit  neɣ  tarekkizt  i  ɣef tebna  tmetti  

       Gar wazalen-a i ɣef tbedd tmetti taqbaylit tansayt i d-yebder Malek Houd deg wungal-is 

ad naf : 

-Tirrugza : d ayen yeqqnen ɣer uwtem,  yettwassen yes-s yiwen ma yella yesεa iseɣ,  ad yili 

d bab n rray,  yessen ad yemmeslay ,yettazen awalen-is “ Tirrugza d udem seg wudmawen n 

yiseɣ deg wazalen n tmetti taqbaylit.  Amdan ur yettili ara d « argaz » yennekmalen ḥacama 

yelmed akk lemεani i ɣef yettureṣṣa wawal-agi di lmizan n wazalen n tmetti, tirrugza n wergaz 

tneǧǧer abrid i yiseɣ,  tettak-as amkan ubriz i umdan gar wid-is »1 argaz ttaken-as azal ilmend 

n tirrugza i yesεa, d tuṭṭfa deg wawal-is acku akken qqaren«  argaz d awal mačči d aserwal» 

imi i d-yenna ; 

 “...Aṭas n temsal tinmettiyin i yellan deg-s,  am tuṭṭfa deg wawal,  tabɣest,  tirrugza,  asetḥi,  

anemgal i wazalen-a iɣef tbedd tmetti taqbaylit ” sb 127. Isbeyyen-d daɣen aqbayli yettwassen 

s tirrugza imi i d-yenna “ ...Tirrugza-nni n Uqbayli,  ur tt-in-yeǧǧi ara deg taddart n tewrirt ...” 

sb 193, yesbyyin-aɣ-d tirrugza tuṭṭfa deg wawal imi i d-yenna ; “ ...ɣas ẓran d yiwen n urgaz 

ma yefka awal ur t-yttruẓu ...” sb 169 

                                                             
1 Mohammad Djellaoui, “Les genres traditionnels de la poésie kabyle ” ed.HCA, 2007,p 34  

-Leqder: d azal ɣef wacu tbedd tmetti taqbaylit tansayt , d tarkizt yes-s i leḥḥun deg tmetti, 

lukan ulac azal-a ili yiwen ur yezmir ad yeddu d wayeḍ, ameẓyan ad yettqadar ameqqran, 

tameṭṭut ad tettqadar argaz, tislit ad tettqadar tamɣart-is ama s umeslay neɣ s lefεayel iwakken 

ad tili tdukli d lehna gar-asen, ɣef waya yenna-d Malek Houd deg wungal-is “ ...Muḥend isetḥa 

ameddakel-is Waεli i yettqadar aṭas...” sb 31. Ula d aqader n ddin iwehha ɣer ɣur-s imi i d-

yenna,“ ...Ulac win yettqadaren asɣan,  akken yebɣu yili,  am Uqbayli.  Ula d limin i yettgalla 

d « Jmeε liman » , lmeεna-s kra n ddin yellan... ” sb 143 

-Tallelt:  yes-s i d-tettili tdukli gar yemdanen , win i izemren ad yeεεawen wayeḍ iwakken ad 

tifsus ccedda, s wazal-a id-tettlal tayri d tegmat, acku yiwen ur yezmir ad yidir weḥdes ,yes-s i 

d-ttlalen wassaɣen  yelhan gar yemdanen1  ,akken qqaren« yiwen ufus ur yettceqqir» timetti 

taqbaylit tansayt tettwassen s wazal-a  Malek Houd deg wungal-is  Yeεreḍ ad d-yesbeyyen 

tallelt i d-yettilin gar lxalat neɣ gar yergazen deg kra n tegnatin , imi i d-yenna “...Nna Ǧuhra 

uqbel ad tuɣal s axxam-is tεawen taḍeggalt-is Nna Mennun deg tullma n taḍuṭ ...”  sb 75 yenna-

d daɣen “...Ma yella ur tessaweḍ ara ad tfakk aẓeṭṭa-ines deg lawan,  ad tessiwel i tnaragin-ines 

ad d-asent ad tt-εiwnent deg-s ...” sb 115, yewwi-d awal ɣef tallelt I d-yettilin gar yimddukal, 

imi I-yenna; “ ...Tarbaεt-a n yinelmaden teddukel am yiwen,  d arraw n yiẓawaliyen akken ma 

llan ɣef way-a i zdin kra yella,  gar-asen ttemεawanen” sb 131 

-Tagmat/ Tadukli: s wazal-a i tettemhaz tmetti, i tettnerni ɣer zdat, d assaɣ yeqqnen gar sin n 

yimddukal, neɣ gar iεeggalen n yiwet n twacult, neɣ n yiwet n taddart, neɣ yiwen n wedrum, 

timetti taqbaylit d tin yettwassnen s wazalen-a, imi yes-sen i tseεεu ljehd iwakken ad telḥu ɣer 

zdat war uguren .Malek Houd deg wungal-is yewwi-d awal ɣef wazalen-a imi i d-yenna; “...ɣef 

waya-agi i d-ilul yiwen n wassaɣ untim n tdukli gar sin n yigujilen-a. Aṭas i ten-iḥesben deg 

taddart d atmaten deg wakken myeqraben. Kra ara yekk wass ur ttemfaraqen ...”  sb 36 imi i d-

yenna daɣen “...Ceεban d Wakli d imeddukal n tidet,  amzun d atmaten ...” sb 47, yefka-d ula 

d inzi i d-qqaren zik i yettwehhin ɣer tegmat “ Win ur nesεi tagmat meḥqur ” sb 134 aya iwehha 

ɣer tegmat i d-yettilin gar yemdanen seg wasmi ara d-ilin meẓẓey yesmekta-aɣ-d ɣef  wazal I 

tesεa tdukli imi i d-yenna ; “ Yiwet n tɣawsa i izemren i uɣelluy n lḥiḍ n tmara,  tagi d 

TADUKLI. ” sb 176 

                                                             
1 Madoo3.com 

-Tayri: d azal i yezdin ulawen n yemdanen , yes-s i tettili talwit d laman, llan aṭas n leṣnaf n 

tayri ; tella tin yeqqnen gar urgaz d tmeṭṭut,  tayri n tyemmat,  tayri n tmurt,  tayri n 

tegmat ...azal-a d agejdan deg tudert n umdan  d win yellan s tuget deg wungal n Malek Houd  

am tayri i d-yettilin gar urgaz d tmeṭṭut imi i d-yenna “...Ceεban yeḥmmel Lwiza,  Lwiza 

teḥmmel Caεban. Tezdi-ten tayri tuffirt ...” sb 33 rnu ɣef waya “... d tayri i d-ilulen gar Yidir d 

Ṭawes,  ɣas ma yiwen deg-sen ur d-iberreḥ i wayeḍ ...” sb 132,neɣ tayri gar tyemmat d mmi-s 

neɣ tamɣart d teslit-is imi i d-yenna “...Nna Mennun tḥemmel Akli,  fell-as ad tsebbel leεmer-

is imi ala winna d Rebbi i tesεa. Mačči am temɣarin-nniḍen ur neεdil ara d teslatin-nsent,  nettat 

teḥmmel Cabḥa,  tameṭṭut n mmi-s am yelli-s ur as-d-yefki ara Rebbi ..” sb 141  

-Ttrebga; d iwellihen i tettak tyemmat i mmi-s seg mi ara d-yili d agrud armi yemɣur, ar as-d-

ineǧren abrid ɣer wayen yelhan, ad yessen amek ara yeddu deg tudert-is, ad yessen ad 

yemmeslay, tella daɣen ttrebga n tmetti, azal-a n ttrebga  tettwassen yes-s tmetti taqbaylit 

tansayt, malek Houd deg wungal-is iwehha ɣer  ɣur-s, isbeyyen-d  azal n ttrebga i tettak 

tyemmat i yelli-s seg wasmi ara tili d taqrurt ,aya imi i d-yenna “...yemma diɣen d lḥeqq-is ad 

taεer deg ttrebga n yelli-s akken ad teḥrec deg uxxam n medden .....seg mi ara d-tekker 

tanezzayt d nettat d tikci n yiwellihen i yelli-s uqbel ad d-teddu d tislit ...” sb 43 neɣ ttrebga n 

weqcic imi i d-yenna ...“ tettarra iman-is d argaz akken ad fehmen wid tettrebbi d acu d azal n 

tirrugza. Teqqar-asen i warraw-is d akken deg ddunit-nneɣ nettmagar-d dima sin n yiberdan,  

ad tafeḍ yiwen isuffuɣ srid ɣer wayen yelhan ma d wayeḍ ɣer wayen n diri. Ayen yelhan iban 

am leḥdaqa,  tiɣin n wawal,  aqader n umeqqran,  aḥezzeb,  leḥya, tallalt,  tiwizi ....D aya i 

tekkat Nna Mennun ad t-teẓẓu deg wallaɣ-nsen ...” sb 47 yeskanay-d ttrebga i tettak tyemmat 

i mmi-s mi ara yili meẓẓiy akken ma ad yemɣur ad yessen ad yeddu deg taddart s tfenṭazit d 

tirrugza rnu ɣef waya tin n ubabat ɣer mmi-s imi i d-yenna“ ...Akli rebban-t-id yimawlan-is 

akka,  yeεni akken i ilaq,  netta yekkat ad d-irebbi mmi-s ..” sb 135, ibder-d yiwen n yinzi i d-

yemmalen aya “ Axxam ḥrez-it 

Aqcic,  rebbi-t 

Gma-k,  ḥader-it 

Azebbuj,  lqem-it 

Akal,  krez-it 

Iger,  ssew-it,  rrfed win ur nesεi ifadden , ma d Rebbi,  anef-as i medden ” sb 135 

      Timetti taqbaylit d tin ur nxeddem ara miḥyaf gar yemdanen, aya iwehha ɣur-s Malek Houd 

imi i d-yenna ...“ Timetti taqbaylit twerrek s tɣariwin yesεan azal d ameqqran ur tessexdam ara 

miḥyaf,  d tin yettqadaren,  ur teḥmmil ara tamuḥeqranit,  tettḥezzib,  tettkukru. Tekkat amek 

ara tili teɣdemt deg tal tamsalt yerzan tudert-is .....Tikwal ma yella yiwen , iɣleb-it lḥal ur 

yezmir ara ad ibudd lǧar-is,  ladɣa ma d win yesεan tin yellan s tadist deg uxxam-is,  mi ara 

iεeddi ad d-iseww aksum i twacult-is,  ur ilaq ara tariḥt n uknaf n uksum ad taweḍ s anzaren n 

tin yettininten ...” sb 97 

           Sin ɣer da deg tmetti tatrart yella-d ubeddel neɣ yerna-d umaynut deg wazalen-a, ɣef 

wid yellan yakan deg tmetti tansayt , llan daɣen wid i iruḥen , iswi-nsen d amhaz n tmetti d 

usnerni-ines. 

       Gar wazalen i ɣef tbedd tmetti taqbaylit tatrart i d-yebder Malek Houd deg wungal-is ad 

naf:  

-Tamagit neɣ tumast : azal-a d aḥulfu n utekki n umdan ɣer yiwen n ugraw n tmetti i ten-

yezdin, ama yiwet n tmurt,  yiwen n yidles d yiwet n tutlayt, ansayen ... timetti taqbaylit d tin 

yeṭṭfen deg tumast-is, d azal yuɣen amḍiq wessiεen deg tmetti, agdud aqbayli yezga yessutur-

itt, ggan-as amkan meqqer nezzeh acku deg-s i yella wayen xedmen lejdud imezwura. 

       Malek Houd d win i wumi εziz fell-as tumast-is d tmagit-is,  yefka-as azal, tecɣeb-it aṭas 

temsalt-a, ɣef waya i nufa iwehha ɣer ɣur-s deg wungal-is, d win yuɣen  aḥric d ameqqran deg-

s ,aladɣa ayen yerzan tutlayt-is ,  imi i d-yenna ;  

“...Aṭas i d-yettεeddayen deg uqerruy-is,  mačči d yiwet. Yettxemmim ɣef teqbaylit-is,  acimi 

akka imḍebbren n tmurt,  mačči kan ur tt-ḥsiben ara maca wwten-tt maḍi ɣer lqaεa ...” sb 136, 

iwehha daɣen ɣef wayen yerzan idles amaziɣ  

       Yenna-d daɣen; “... Tamuɣli n yidir ɣef yidles-ines s umata temgarad mačči cwiṭ kan ɣef 

tin n wiyaḍ yeg Rebbi d wid i t-iqerben cwiṭ deg uxemmem ɣef wamayendin n temsal. Netta i 

t-iceɣben akken i ilaq d tamsalt-a n tmaziɣt neɣ n teqbaylit. ” sb 141. Rnu ɣef waya “...Iwala 

Caεban ala lmaḍerra ara as-d-tawi taluft-a,  dɣa yeǧǧa-n yiwen n yisem aqbayli,  i yelli-s ...” 

sb 157,  yerna-d deg-wawal-is imi i d-yenna ;“ ...Ma yella ur ɣfilen ara ɣef tezrawin-nsen ula 

d ayen yerzan tamagit d yidles-nsen , ur ten-hmilen ara yinelmaden Iqbayliyen ....Asentel i ten-

iceɣben akken ma llan d tamsalt n tmaziɣt neɣ n teqbaylit ...” sb 164, Malek Houd yemmeslay-

d ɣef wayen iceɣben imaziɣen ass-a imi i d-yenna: “...Taluft n yidles amaziɣ tecɣeb-it seg 

wasmi yuweḍ leεmer s wayes yebda iferreẓ timsal ...”   

-Amennuɣ ɣef tutlayt : yal timett tesεa tutlayt-is i tt-yessemgiriden ɣef tiyaḍ, d tin yesεan azal, 

yes-s i d-tettili taywalt gar yemdanen,  leqbayel εellen-as ccan i tutlayt-nsen, ṭṭfen deg-s nnuɣen 

mgal adabu Azzayri iwakken ad treṣṣa deg tmurt-a armi i as-d-rran izerfan-is tuɣal d tunṣibt , 

rnu ɣef waya yal yiwen yettmeslay i tarwa-s akken ad teqqim d agerruj deg tmetti, ad naf Malek 

Houd d win i nnuɣen ɣef tutlayt-is iwehha ɣer ɣur-s terḥa-t teqbaylit-is imi i d-yenna deg 

wungal-is “ ...maca tella kan yiwet terḥa-t d taqbaylit. Yesḥassef aṭṭas imi ur tt-yufi ara am tid 

yeqqar deg uɣerbaz n tmurt-is ...” sb 128, yerna-d daɣen deg wawal-is “Yidir terḥa-t tutlayt-

is...” sb 191 , iwehha ɣer umennuɣ i d-yettilin fell-as ama s yimru neɣ s wayen nniḍen, imi i d-

yenna ; “...yeḥsa s yizerfan-is imezwura ttwarekḍen,  yekker ad yennaɣ s yimru yis-s yettaru 

ayen i t-iqerḥen yeqreḥ kra yellan am netta ...” sb 129 

-Tamussni : yes-s i tettnerni tmetti, tesεa azal d ameqqran imi d tin i d-yettrebbin, i d-

yesslalayen allaɣ n umdan, yes-s i nfehhem aṭas n temsal, leqbayel zik ttawin-d timussniwin-

nsen s ɣur imeqqranen akk d temεemrin d zzawiyat, ɣur-sen i d-ttagmen, Malek Houd deg 

wungal-is yewwi-d awal ɣef wazal-a n tmussni i d-ttagmen s ɣur yemɣaren,  yefka-as azal imi 

i d-yenna ;“ ...Yal ass tettak-as timsirin n tutlayt imi yessaweḍ akka tura ad-yenṭeq kra n 

yimeslayen meεna akken kan i ten-id-susruyen yigerdan imecṭaḥ ....Tuɣal-as d taselmadt n 

timawit taqbaylit ...” sb 113 yewwi-d daɣen ɣef tmussni i d-ttagmen deg uɣerbaz, acku d aɣbalu 

amenzu n ddunit ideg amdan yessefk ad iεeddi fell-as, imi i d-yenna : “Mi yuweḍ sḍis n 

yiseggasen deg tudert-is,  ferḥen yimawlan-is ad yekcem s aɣerbaz ad d-yagem tussna i wallaɣ-

is. Ad itturebba, ur iteffeɣ ara i uberid ...” sb 116 

-Tabɣest: Azal-a yeqqen mliḥ ɣer tirrugza d yiseɣ ,deg  tmetti taqbaylit aṭas n wid yesεan 

tabɣest, ɣef waya ad naf llan wid isebblen tarwiḥt-nsen ama ɣef tutlayt-is neɣ ɣef yidles-

is ,Malek Houd deg wungal-is yemmeslay-d fell-as imi i d-yenna :“ ...Tabɣest yellan a-tt-an 

ɣur-s. Tewwi-d fell-as ad yili d amedya n tebɣest d ssber ...” sb 189  ad naf yeqqen tabɣest ɣer 

ssber acku d nettat i d-yeslalayen ssber rnu ɣef waya yewwi-d ɣef tebɣest i ixeddem yiwen i 

wayeḍ imi i d-yenna : “ D tabɣest kan i d-yexdem i mmi-s...” sb 188  

           Azalen-a iwehha ɣur-sen Malek Houd neɣ yesmekta-aɣ-d yes-sen  deg wungal-is 

iwakken ad neṭṭef deg-sen, acku d tuṭṭfa deg tumast n lejdud-nneɣ , d wiyi i izemren ad selken 

timetti ,d nutni i'd-aɣ-d-inejren abrid ɣer wayen yelhan. 

3. Leεwayed d wansayen (turart) d umezruy 

          Gar yiferdisen i d-yesbeyyinen tumast n yal timetti neɣ n yal agdud, ad naf leεwayed d 

wansay akk d umezruy imi yal agdud  yella wayen i ten-yezdin i ten-yessemgiriden ɣef wiyiḍ, 

ulac timetti war tumast ɣef waya  «  akken  ad  idiren  imdanen  ad  ugten,  ilaq  ad  ttikkin ɣer  

kra  n  tmetti,  s  wudem-nniḍen,  ɣer  ugraw  n  yiferdisen  i  yesɛan  assaɣen  yid-sen  anda  i 

cerken  xersum  yiwet  n  tigzi  ɣef  umaḍal  i  ten-yesdukklen,  anda  i  sɛan  iswan  n  tudert  i  

ten- yezdin.  »1 

      Timetti taqbaylit d tin yeččuren d leεwayed d wansayen  i tt-yessemgiriden ɣef tmettiyin 

nniḍen, s umata d ayen i d-ǧǧan lejdud-nsen ḥerzen-ten xeddmen-ten deg kra n tegnatin yerzan 

tuder-nsen n yal ass 

      Malek Houd deg wungal-is yeεreḍ ad d-yesmekti ansayen-a i icudden ɣer tmetti taqbaylit, 

acku d ayen i d-yeskanayen tumast-nsen ilmend wazal sεan d uḥraz d useḥbiber fell-asen imi 

beddun neggren. 

a)Ansayen 

           Gar wansayen i d-yebder ad naf timecreḍt  i xeddmen deg taddart zellun suzzulen 

idammen i lfal i wakken ad ibεed fell-asen ayen n diri yal axxam ttaken-as tunett-is ad ččen 

akk  At taddart iswi n tmecreḍt-a iwakken ad yezdi rebbi tagmat, ad yefk Rebbi lxir-is imi i d-

yenna,“ Ass-nni diɣen taddart tezla, tessuzzel idammen akken ad wexrent fell-asen lemṣayeb. 

Yečča win yesεan, yečča yigellil. Yal axxam teṣaḥ-it-id texxamt n uksum,  ulac win ara yuɣalen 

deg ṭṭerf. Tamsalt n uṣurdi i tt-yettqabalen d lufeq n taddart akk d yimerkantiyen. Iswi 

                                                             
1 DORAIS, L-J.,  « la construction de  l’identité  », Québec, Univérsité Laval, sb4. «  Afin  de  survivre  et  de  se  

reproduire,  ils  doivent  appartenir  à  une  société,  c'est-à-dire  à  un  groupe d'individus  en  interrelation  qui  

partagent  au  moins  partiellement  une  même  compréhension  du  monde et  qui  collaborent  afin 

d'atteindre certains objectifs  communs  »  

amezwaru n tmecreḍt-a d lferḥ ara izedɣen ulawen n merra imezdaɣ n taddart dag ccaw-a n 

useggas n tfellaḥt. Tetten s tawant yal lxir,  sfilliten ad d-yeqwu rrezg, nsen ” sb 26-27  

       Ad naf deg lawan n tkerza zellun ayaziḍ iwakken ad azzlen yidammen ɣer lqaεa ad dεun, 

d lfal iwakken ad yelhu useggas, ad yefk Rebbi nneεma-s imi i d-yenna “Dɣa imiren yemmeɣ 

wakli ɣef uyaziḍt-nni yezla-t. Neɣlen yidammen ɣef wakal. Yedεa ad yelhu useggas-nni ...” sb 

28  

       Ula deg lawan n  tguri n uẓeṭṭa ad naf zellun yuẓaḍ xeddmen imensi aya yettban-d deg 

wawal-is “Imir-nni kan i d-isuffeɣ wakli ayaẓiḍ-nni azewwaɣ ......isemma,  yenna ayen zliɣ d 

leḥlal. Issers tama taqeḍεant n lmus ɣef yiri n ufrux,  itekka fell-as .......Azekka ad ten-id-tniwel 

i yimensi n tsegrut ara ččen yinebgawen ara d-yasen d iwaziwen ad εiwnen Nna Mennun deg 

tguri n uẓeṭṭa ” sb 76 

       Ansay nniḍen i sfuggulen leqbayel d yennayer, ibder-it-id Malek Houd deg wungal-is imi 

i d-yenna“ Mi ara d-yaweḍ umenzu n yennayer,  agdud amaziɣ,  anda yebɣu yili,  ama deg 

tmura n tmazɣa,  ama deg tmura n umaḍal d tirni,  yesfugul-it,  yettmagar-it s yiwet n tmeɣra 

yeččuren d lferḥ .....Deg tmurt n leqbayel,  tilawin ttnawalent deg yimensi n yennayer seksu s 

uksum n uyaziḍ i ttrebbint beddemma i wass-nni n tmeɣra ....Mi ara εeddin yiεeggalen n yiwet 

n twacult taqbaylit ad ččen imensi,  llal n uxxam ur tettettu ara ad-tessers tijeɣlin i wid i d-

yezzin i uḍebsi i iεettren d seksu ..”sb 115, Ad naf daɣen deg wass n yennayer  ttseṭṭilen i 

wegrud meẓyan nefqen aqerruy n uzger ara xedmen ɣer imensi d asfillet i wakken ad yuɣal d 

aqerruy imi i d-yenna ; ass n umenzu n yennayer,  Akli yeddem-d mmi-s iseṭṭel-as i ucebbub-

is i tikkelt tamezwarut. Asmi i d-tezzi ddurt,  isewweq ɣer Tzerrajt,  infeq-d aqerruy n uzger,  

ad t-id-niwlen i yimensi akken Yidir ad yuɣal d aqerruy,  ad izeggir i lqum...” sb 115 

       Deg wayen yerzan tamsalt n zzwaj ad naf d tiyemmatin i tt-nadin tislit i mmis-tent d nutenti 

i yettextiren, aya yesken-it-id Malek Hud imi i d-yenna “D tiyemmatin i iteffɣen ɣef tudrin ad 

d-ttnadin tid ara yezdi axxam d warraw-nsent” sb 33 

       Gar wansayen n tmetti taqbaylit. Ad naf ttεeyyinen taqcict ttakken-as tiẓri  d tawin yid-sen 

ccix n taddart ɣer uxxam n teqcict εerḍen-d tiwaculin i ten-d-iqerben aya i mmeslay-d fell-as 

Malek Houd imi i d-yenna “ D Nna Mennun akked d mmi-s Akli i iruḥen ɣer wid i iqerben snat 

n twaculin-a,  At Waquj d Wat Umalu ad ten-id-εerḍen ad ddun yid-sen s axxam n Dda Ɛacur 

n At Waεli ad d-ččen taḥbult,  diɣ ad d-εeynen Lwiza. Uwin yid-sen ccix n taddart ...Tislit mi 

d-tekcem s axxam n lwacul anda i tt-rujan yinebgawen ad tt-ẓren akken ad as-fken tiẓri ” sb 

81-82 

       Yewwi-d awal ɣef wamek i tettefeɣ tmeṭṭut deg uxxam-nsen  d tislit ɣer uxxam wergaz-is, 

d wamek i as-xeddmen , imi i d -yenna “... tuwweḍ ad d-teffeɣ i umnar n tewwurt n uxxam-

nsen,  ddaw n yiɣallen n baba-s i d-tεedda.  D yiwen n unsay i d-yeqqaren,  anda tebɣu tezwej 

twellit,  leεnaya n baba-s ad teddu yid-s .Serkben tislit ɣef yiwen n uɣyul d amellal....Nna Xuxa 

tessureg-as i teslit mi d-teldi urawen-is aman seg ugdur,  tdegger-iten-id deffir-s,  ɣlin-d d 

timiqwa ɣef wid d tid ibedden deffir-s ...Timetti tamaziɣt tesfillit aṭas i lxir ad yili yerna ad 

yagar...Aman i d-ttdeggirent teslatin deffir-nsent , d asfillet i sfilliten akken Rebbi n waman , 

Anẓar , ur ten-yettɣullu ara s usafar-a n tudert.... Tislit mi tekcem s afrag n uxxam-is amaynut,  

heyyan-as-d tagersa tesεedda seg-s aḍar-is ayeffus akken tudert d tin ara yilin d tayeffust. 

Uɣalen fkan-as yiwet n tmellalt terẓa-tt ɣef uɣrab n texxamt-is akken ad tili d tin ara ittarwen  ” 

sb 87 

       Yewwi-d awal daɣen ɣef wamek i d-tettili tmeɣra deg tmetti taqbaylit d wayen akk 

xeddemen “ ...Taddart akken ma tella  tettwaεreḍ ad tečč imensi,  seksu s uksum...Tameɣra 

tettekk sin n wussan. Deg tlemmast n ufrag i d-yettili wurar n lxalat. Ad zzint d tawinest ɣef 

lqaεa,  adeg n ccḍeḥ. Nna Messaεd,  tadebbalt i iḥewwsen medden ussan n lfuruḥ deg wakken 

teẓẓwer deg tyita n ubendayer akked ccna tcennu ...Ad teqqim ɣef tsumta yersen ɣef tqermet 

deg tesga,  ad tcennu tizlit deffir tayeḍ nettat ad tekkat abendayer,  tilawin ad cennunt yid-s ...” 

sb 88 

       Gar wansay txeddem teslit d agam seg tala i tikkelt tamezwarut “..Agam n tikkelt 

tamezwarut n teslit d yiwen n wansay i teggent teqbaylyin .Yelha,  ladɣa ma tislit mačči n 

taddart , d taberranit tetteffeɣ-d i tikkelt tamezwarut akken ad tissin iberdan ...” sb 90 

       Ad naf daɣen Gar wansayen xeddmen-tt teslatin d tiririt n Sebεeyyam imi i d-yenna “ ...ma 

d Lwiza teqqim deg uxxam-nsen ad tečč imensi,  zlan-as-d ayaziḍt,.Tameddit deffir n uɣelluy 

n yiṭij ad d-yas urgaz-is ad tt-yer s axxam-is tiririt n sebεeyyam d yiwen n unsay-nniḍen n tmetti 

taqbaylit.” sb 91 

       Ma nuɣal ɣer tlalit n llufan deg tmetti taqbaylit aṭas n wansayen ixeddmen mi ara d-ilal 

aya ibder-iten-id Malek Houd deg wungal-is imi i d-yenna “ Tuṭṭfa deg umrar-nni yeqqnen s 

ajgu alemmas n uxxam d assaɣ ara yilin gar lṭufan ara d-ilalen d lejdud imezwura n twacult-is 

akka i tettamen tmetti taqbaylit,  yeqqim-d d ansay...Nna Hbuba uqbel ad as-gezmen timiḍt i 

uqcic i d-ilulen , tefka-t i yaya-s i t-irefden s lemḥadra.Tuɣal tessubb taqerruyt-is almi alaḥal 

ad taweḍ ɣer lqaεa , tessers ticenfirin-is ɣef tɣerɣert n uxxam , lqaεa n tmurt , tamurt ara 

iḥemmel am leεmer-is ... tefka-as mmi-s ad t-yeṭṭef .S leεqel s sin n yifassen , irfed-it nnig n 

uqerruy-is akken ad iεeddi nnig medden...ad nezlu ikerri-nni i wesmeɣ i tegnit am ta....kra n 

tyemmatin teffrent arraw-nsent ɣer yir tiṭ , tεelliqent-asen leḥruz i asent-d-yura ccix n taddart 

“ sb 101-102-103 

       Mi ara εeddan sebεa n wussan xeddmen ayen iwumi qqaren sbuε “ Ɛeddan sebεa n wussan 

ɣef tlalit n yidir d Meqqran,  imawlan-nsen gan-asen sbuε. D yiwen n usfugel alemmas,  ur 

meqqer ur mecṭuḥ,  zlan yiwen n yikerri,  nawlen imensi ssuffɣen ɣer uzrib iqedḥan n seksu,  

win d-iεeddan ad yečč. Ferqen tunṭicin ɣef yinaragen-nsen. Ɛerḍn-d lǧiran d wid i ten-iqerben. 

Wwten urar ...” sb 106  

b) Laεwayed 

           Gar leεwayed n tmurt n leqbayel ad naf ẓẓiyar n Ṣellaḥ d Lawliya akk d lemqamat akken 

ad dεun ma yella sεan ugur deg tudert-nsen am tin ur nesεi ara dderya neɣ tin ur nezwij 

ara ....atg imi i d-yenna deg wawal-is “ Nna Mennun teṭṭef abrid n umalu yettarran ɣer lemqam 

d yiεessasen n Sidi Waεmar. Tewwi yid-s yiwen n uḍellaε yeččur d lewεadi ...Nna Mennun d 

wat n taddart ḍemεen seg lǧiha-nsen urawen n lxir .Qqaren-d win iɣef bedden ɣer tama-s 

yiεessasen ur yettgad ara.” sb 27 

c) Iselsa 

          D udem gar udmawen i d-yesbeyyinen tumast n tmetti, timetti taqbaylit d tin yettwassnen 

s leṣnaf n llebsa i tt-yessemgiriden ɣef tmettiyin nniḍen. Malek Houd deg wungal-is ibder-d 

Abernus imi d ṣṣenf n llebsa ittlusun ama d irgazen neɣ d imeẓyanen , d azamul n tirrugza imi 

i d-yenna “ ..Ikkes abernus-is,  iεelleq-it ɣer tagest yentan deg lḥiḍ ..” sb 11.Yenna-d daɣen 

“...Tikkelt-a d tabernust tamecṭuḥt i teẓḍa ...” sb 115 

       Ibder-d d aɣen alemsir d taɣawsa ɣef wacu nettɣimi ɣer lqaεa  d wamek i t-xeddmen imi i 

d-yenna “...yiwet tqerreḍ-d seg-s taḍuṭ-is akken ma tella ma d tayeḍ tunf-as akken.Terra-as 

tisent,  teḍla-as kra n leḥwal ara as-yekksen yir tariḥt,  tefser-itt i yiṭij.Teqqim akken kra n 

wussan, mi tekkaw,  teddem-itt-id tessared-itt teskaw-itt diɣen. Taggara tiɣal d alemsir..” sb 23 

ibder-d ula d agertil imi i d-yenna ..“ tin ara yennufrun i yeqqimen ɣef ugertil iɣef d-yessa 

waεdil yeṭṭfen talemmast n tɣerɣert...” sb 30 

       Ibder-d aẓeṭṭa “ ..D yiwet n tegnit i d-yeɣlin ɣef teslit-is ad telmed amek i d-yettili uẓeṭṭa 

seg taḍuṭ n yilis alamma d tukksa n uεdil ..” sb 41 

       Ula d llebsa n tlawin yella d acu i d-yebder am lfuḍa i xeddmen-tt “...D abernus i d-terra 

ɣef tuyat-is,  aqelmun tdel lfuḍa iɣumm akk udem-is d uqerruy-is....” sb86 

       Ula d wid n llufan ad naf tibessasin, asutel imi i d-yenna “ ....gellun-d s kra n yiceṭṭiden 

izeddganen n tuttla i lṭufan am usutel,  tibessasin ...” sb 105 

d) Tagulla 

          Timetti taqbaylit d tin yettwassnen s leṣnaf n wučči yemgaraden deg yal tamnaḍt, d ayen 

i d-yeskanayen tumast-is. Malek Houd deg wungal-is yessaweḍ ad d-yebder kra deg-sen am 

irden d yibawen uftiyen imi i d-yenna“.. tseww irden d yibawen d uftiyen ..” sb 26, ibder-d 

daɣen lesfenǧ lmeqruḍ,  timsemnin,  taḥbult n tmellalin s umata wiyi tessen yes-sen lqahwa 

“ ...yal yiwen d acu i d-yewwi yid-s lesfenǧ, lmeqruḍ, timsemnin, taḥbult n tmellalin ...” sb 27 

       Ad nad daɣen mucaε s yiniɣman akk d zzit  imi i d-yenna “ ...Ula kra n tgella ur glin ara 

yid-sen ....tazart..zzit ...” sb 28 

       Ibder-d yiwen n yimkli i d-aɣ-d-ǧǧan lejdud-nneɣ berkukes imi i d-yenna ..“ tuwwi yid-s 

lmetred ameqqran n berkukes d temrawt n tjeɣlin n usɣar ” sb 29  

Ibder-d ula d seksu d uksum ixeddmen deg lfuruḥ “...akken seksu ara d-niwlen ad d-yili s 

uksum.” sb 84 yenn-ad daɣen “ ass-agi nawleɣ-akent-d seksu s tɣeddiwt ..” sb 100  

       Ula d taḥbult n lmerqa ixeddmen deg kra n tegnatin imi i d-yenna “...Uwwint-d i snat yid-

sent taḥbult n lmerqa i temnifriyin-nsent ” sb 104, ad naf ibder-d ula d aɣrum aquran imi id-

yenna “ tikwal s teḥdert n uɣrum aquran i d-yeggran,  ad yerfed leǧbira ɣef tayet-is ...” sb 163 

       Ad naf ibder-d ula d ayen i wumi qqaren abuglu neɣ adɣes, d yiwen n wučči i d-yettmagan 

s uyefki mi ara ad taru teɣaṭ neɣ tixsi deg wussan imezwura,  mucaε yes-s tmetti taqbaylit, imi 

yettuneḥsab d ddwa, aya i bder-it-id  imi i d-yenna ;“...ad teččeḍ cwiṭ-n ubuglu-a,  tura ḥah i t-

id-xedmeɣ mi d-ẓẓgeɣ tixsi-nni akken yurwen sin n yizamaren ....” sb 139 

e)Turart 

          Timetti taqbaylit uggten deg-s wuraren yemgaraden ama d urar n sin neɣ ugar n 

yemdanen aya yessedhaw-d arrac yesslalay-d tadukli gar-asen 

       Malek Houd deg wungal-is yesmekta-aɣ-d kra deg-sen imi ahat iwala uraren-a ruḥen ur d-

yeqqim kra deg-sen ass-a, gar-asen amεebbar imi i d-yenna “ ...ḥemmlen nezzeh ad uraren 

amεebbar,  win ara iɣeḍlen wayeḍ yerna-t,  yugar-it ulac tiyitin s lbunya akked yiḍarren ara 

ssexdamen akken yal yiwen yekkat ad yeɣḍel wayeḍ ɣef rrbiε n umrij ..” sb 14  

     Ibder-d daɣen urar nniḍen iwumi qqaren dderya iqerṣen imi i d-yenna “Dderya iqerṣen d 

urar ay tturaren warrac d teqcicin. Mi kkren ad t-uraren ad bḍun iman-nsen ɣef snat n trebbaε. 

Tal yiwet deg-s kraḍ neɣ ugar n yimuraren ur ilaq ara ad ten-tissin taggayt-nniḍen. Ad uɣalen 

ad d-gren tasɣart,  wid iwumi d-teggra ad knun ɣef tgecrar ma d wiyiḍ,  yal yiwen ad d-yekk 

deffir n umurar yeknan .....” sb 14 

       Ibder-d leṣnaf nniḍen imi i d -yenna “ ...Ma yella ur εyin ara tturaren turart i d-yessuturen 

tazmert am terkist,  malaf,  ulebri,  ddabex n uḍar ...fernen turart tafessast am turart n wulli d 

wakraren ...” sb 15 

      Tella daɣen turart n uqedduḥ n yimensi aya ibder-itt-id “ Aqedduḥ n yimensi d yiwet n 

turart i tturaren warrac d teqcicin deg waṭas yid-sen .Ad qqimen ɣef yiman-nsen ɣef tmurt,  ad 

d-zzin d aqusis. Yiwen umurar,  taceḍtiḍt deg ufus-is,  ad itezzi deffir-nsen ; tikkelt kan ad 

issers taceṭṭiḍt-nni deffir n yiwen mebla ma iwala-t-id. Wagi ma ifaq,  ad yekker ad yeḍfer 

akken ad d-yeṭṭef win akken itezzin , ma yeɣfel ad ixelles,  ad yeqqim deg tlemmast n uqusis 

am uqedduḥ n yimensi ” sb 16 

       Rnu ɣef waya ad naf ibder-d ilqafen imi i d-yenna “ ..fell-as i tenqec yiwen n tewsit n turart 

n tiddas iwimi qqaren lfelǧa...Ilqafen swayes tturaren mgaraden . Yiwen ad yerfed aqermud , 

yettban d azewwaɣ , wayeḍ d idɣaɣen . Amenzay n turart-a d win ara iderren kraḍ n yilqafen 

ɣef yiwen n ucerriḍ n lfelǧa ad as-yekkes i uxṣim-is yiwen n ulqaf . Γer taggara , win iwimi d-

ggran ugar n yilqafen d winna i irebḥen” sb 98 

       Am wakken i d-yettbin wudem n tumast ula deg umezruy ,acku  d aferdis agejdan i d-

yeskanayen tumast, yes-s i nezmer ad neεqel tumast   n yal agdud ulac timetti ur nesεi ara 

amezruy ,s umata d ayen ixedmen lejdud-nneɣ imezwura am umezruy ɣef ṭṭraḍ, ḥerzen-t 

seḥbibiren fell-as akken ur yettwattu ara, yal tasut ad tettaǧǧa i tayeḍ ama s usmekti neɣ s 

wayen nniḍen, am  wakken  id-yenna  MAMMERI.M:”amezruy-nneɣ  yebda  teltalaf  n 

yiseggasen  aya  mebla  ma  yeḥseb  bnadem  leqṛun  n  uzermezruy”1  

           Malek Houd deg wungal-is d win I d-yewwin ɣef umezruy n yimaziɣen akken ad 

yesbeyyen tumast-nsen imi i d-yenna ; "akken i teḍra deg lqern wis mraw d yiwen mi d-hejmen 

Ihilaliyen ɣef tmurt n tmazɣa , εerben ma d kra n yimezdaɣen-is,  teḍra assen akken i d-yuzen  

uselway  n Maser, Ǧamel Ɛebdennaṣer wid i as-isekkren  ccwal deg tmurt-is. Wigi d atmaten 

inselmen yebnan tudert-nsen ɣef tikta timṭerfin .D nutni kan s tineslmt-nsen  d taεrabt-nsen i 

yellan , wiyiḍ i ixulfen tanfalit-nsen ur ilaq ara ad ilin , ḥlalit i tmettant .Zzaεim  n Waεraben n 

tallit-nni , yebɣa ad yerbeḥ ddunit ad yernu laxart , ad yexdem snat n tlufa ɣef  tikkelt . S yiwet 

n tama wid akken i d-yedεeq seg tmurt-is , ad yethenni seg-sen ,s tama-nniḍen yebɣa  ad yeẓẓu 

tutlayt  akked  tneslemt deg tmurt n  Lezzayer .Tineslemt deg tmurt-nneɣ ɣur-s nnig n mraw d 

ukkuẓ n leqrun , d yiwen n usɣan i iteddun deg lebɣi n wid i t-iḍefren, d tineslemt taqbaylit" sb 

118. Malek Houd da yesmekta-d ɣef umennuɣ n yimaziɣen deg tallit n  unekcum  n yihilaliyen 

ɣer tmurt n tmazɣa  iwakken ad ẓẓun aẓar-nsen , ad reṣṣan  tutlayt taεrabt  d tesreḍt tineslemt 

maca agdud amaziɣ  ur yebri ara i ṭṭbel deg waman  yeṭṭef deg tnaṣlit-is . Rnu ɣef waya 

yemmeslay-d ɣef yimhuras yeṭṭfen tamurt n tmazɣa imi i d-yenna"…tamurt-nneɣ tezga seg zik 

n zik ṭṭfen-tt yimhuras am Yifniqen , Irumyen ,Ibiẓanṭiniyen , Iwendaliyen,Aεraben ,Iṭerkiyen 

d Yifransisen . Wigi akk , akken ma llan mi d-kecmen tamurt s yiɣil ,ddmen akal n tmurt , 

fernen izuɣar d tɣezza ur tqeṭṭeε tmuɣli .Imaziɣen uɣalen msakit d ixeddamen n ufus n 

yimawlan imaynuten n wakal imi tamurt teggra-d gar yifassen-nsen . "sb 119-120  

                                                             
1 MAMMERI.M., “Yenna-yas Ccix Muhand ”, Alger, Laphomic, 1989.p.15 

       ad d-naf  daɣen yuder-d kra n wudmawen I yettuneḥsaben d azamul n yimaziɣen d wid i 

d-yeǧǧan later d ameqqran deg umezruy n tmurt n tmazɣa am Massnsen ,Sifaks , Yugurten , 

Dihya imi I d-yenna"…lejdud-iw mačči d Aεraben maca d Imaziɣen am Massensen, 

Sifaks,Yugurten,Dihya…"sb119.    Ibder-d  ɣef tgeldit n tmurt n tmazɣa iwumi qqaren Dihya 

imi i d-yenna deg wawal-is"…Dihya iwumi fkan yiεdawen-is isem n Kahina…Dihya d nettat 

i yellan ɣef uqerruy n tmurt-a deg yiwet n tallit . D nettat i d tageldit n tmazɣa . "sb 157 

       Malek  Houd yemmeslay-d daɣen deg wungal-is ɣef uḥric n umennuɣ ɣef tumast  ladɣa d 

win yefkan  azal  d ameqqran i uḥric-a, anda i d-yebder ɣef tezɣent n 1949 d wayen yeḍran 

deg-s, d tmeḥyeft yexdem udabu azzayri  i yimaziɣen akked d yimeɣnasen yettnaḍaḥen ɣef 

tumast , imi i d-yenna"…i d-yettawin awal ɣef  tezɣent n 1949 anda tamurt-nneɣ tuɣ abrid ur 

nessufuɣ, abrid ireglen imi mačči d abrid n tidet , d win n tikerkas .Tamurt d tamaziɣt seg uẓar 

almi d taqacuct , nutni rran-tt d taεrabt …" sb 164  

       Deg tama nniḍen ad naf Malek Houd  yuder-d deg wungal-is yiwen n usefru i d-yettawin  

ɣef umezruy n yimaziɣen  di lqern wis sebεa deg-s iwehha ɣef umennuɣ d unadi ɣef tumast d 

useḥbiber ɣef umezruy am wakken i d-yenna deg yiwen umedya;  

Asif  wis  sebεa 

Tesdduqqes-it deg yiḍ targit  

Amzun d yiwen i as-d-iheddren 

D azɣal tkcem-it tergagit  

Tidi tuweḍ-as-d ɣer yiḍarren  

Ur yeẓri d acu amek-it  

Win akken i as-d-ittebdaden  

 

Yenna-as ;Bdu  tikli 

Nadi  ɣef tidet ma teffer  

Ddu  εeyyu ur s-ttaki  

Ɛeddi  luḍat d yidurar  

Ḥrec tawḍeḍ  ɣer yiswi  

Ur d-ittas ɣur-k nnger  

Lεahd yefka-t d yiman-is  

Ad yaweḍ anda i yessaweḍ uḍar  

Ur yecliε ma yella d agris  

D asif yeggul ad t-yezger  

Abrid ad yelḥeq s ixef-is  

Ad iẓer s ansa i d-yifrir  

 

Asif d wis sebεa i d-yezga  

Deffir-s amzun d agu  

Agemmaḍ akkin yelha  

 Γas ma yeffer-it uɣummu  

Argaz ul-is yettaḍsa   

Deg waman yebda aεummu sb 175-176 

       Syin akkin  iwelleh ilemẓiyen ɣer tdukli i useḥbiber ɣaf umezruy n tumast n yimaziɣen 

aya yeskanay-d azal i yefka i umezruy imi i d-yenna "…Tagi d TADUKLI .I yeqqar deg wul-

is . Yettkemmil yeqqar ; Argaz ageεmir n targit iwelleh baba, baba iwellehyi-iyi nekk ad ḍefreɣ 

abrid-is.Maca tikkelt-a mačči kan iman-iw ara d-kkreɣ ad geɣ ayen iga baba war ma yuweḍ 

anda akken yebɣa .Tikkelt-a ur ttiliɣ ara iman-iw , ad ssiwleɣ i yilemẓiyen n tmurt akken ma 

llan ad nbedd am yiwen n umdan , ad neddez iḍarren-nney deg ubrid yettarran srid ɣer wasif 

wis seεba…" sb 176 

           Malek Houd deg wungal-is yeεreḍ ad-aɣ-d-yesmekti ɣef umezruy n tmetti taqbaylit, 

iwehha ɣur-s d useḥbiber fell-as, rnu ɣef waya akken ad d-ldin-tt wallen ɣef tidet , d asiwel ɣer 

uḥraz ɣef wayen i d-yeqqimen d wayen i d-aɣ-d-ǧǧan lejdud-nneɣ. 

4.Tasreḍt akked tarakalt 

              Tasreḍt akk d wadeg arakal d iferdisen s wayes nezmer ad neεqel tumast n yal agdud, 

acku yal timetti tesεa s wayen  tettamen, neɣ tesεa tasreḍt, ulac timetti ur nettamen ara s 

kra ,tamsalt-a n tesreḍt tesεa azal deg yal timetti 

       Timetti taqbaylit d tin yettamnen s tesreḍt tineslemt, akken i d-yenna Yidir: « Nekk d 

Azzayri,  tasreḍt-iw d tineslemt»1 

       Ihi ilmend n waya ad neεreḍ ad d-nekkes ayen i d-yemmalen tasreḍt n tmetti taqbaylit i 

yessemres Malek Houd deg wungal-is Ad naf; ibder-d awal lfatiḥa, d awal n Rebbi i yellan deg 

leqran, aya yemmal-d tasreḍt imi i d-yenna :“ ccix n taddart yeɣra-d Lfatiḥa,  yuɣal yedεa s lxir 

i kra n win yellan din...” sb 82 ibder-d daɣen taẓallit n lefjer, aya immal-d tasreḍt tineslemt imi 

i d-yenna : “ tettẓalla lefjer s teqbaylit. ” sb 163 

       Ibder-d awal ccix n Lǧameε i yellan deg tesreḍt tineslemt imi i d-yenna:“ ad qqimen armi 

fran-tt,  ad d-ssiwlen i ccix n lǧameε ad yedεu s lxir ...” sb 144 

       Gar wayen icudden ɣer tesreḍt ad naf ddeεawi, acku mi ara ad nedεu nesseqdac isem n 

Rebbi , imi i d-yenna:“Yedεa ad yelhu useggas.Yeg Rebbi d win ara d-yeglun ala s wayen 

yelhan ...” sb 28,rnu ɣef waya “ ad tt-isuffeɣ Rebbi ɣer lxir ” sb 101, imi i d-yenna daɣen 

“ Tettεenni deg Rebbi ad tt-iɣit ulamma s yiwen n ugrud ...” sb 35,ad naf daɣen yiwet n tenfalit 

i d-yeddan deg wawal n Rebbi i qqaren i win yemmuten, i yellan daɣen deg tesreḍt tineslemt 

imi i d-yenna: “ ad fell-as yeεfu yerḥem ” sb 32. Yella daɣen wawal nniḍen i d-yemmalen awal 

n Rebbi imi i d-yenna ;“ Amin a ccix , amin , seg wawal-ik ɣer win n Rebbi .” sb 84,ibder-d 

                                                             
1 Nacib,Y.Anthologie de la poésie  kabyle,Publisud,1994,p71. 

ula d wawal Lawliya i yellan deg tesreḍt tineslemt imi timetti taqbaylit seg zik d tin yettamnen 

s d lecyax d lawliyat, rran-asen azal meqqar ttwaln-ten d sut laɛnaya d lbaraka am wakken i d-

yenna;    DJELLAOUI.M:”imi lecyax d lawliyat akk d wid iteddun ɣef ufus-nsen, sɛan azal 

meqqar di tmetti taqbaylit tamensayt, imdanen ttwalin-ten deg uswir ɛlayen, xulfen laɛbad n 

menwala s lberhan akk d lqeḍra i d-asen-yettwaznen seg yigenwan”1  Malek Hud yenna-d : 

“ ...ɣef lawliya n Rebbi,  alma yeqbel Rebbi ayen nebɣa deg waṭas aya ” sb 44, ula d asemmi i 

bder-it-id i yellan deg wawal Rebbi i yesεan anamek n Besmellah imi i d-yenna :“Isemma , 

yenna ayen zliɣ d leḥlal ...” sb 76 

       Seg tama nniḍen Malek Houd yeεreḍ ad-aɣ-d-yesbeyyen kra n yimukan i d-yemmalen 

tamurt n Lezzayer, acku adeg arakal d udem gar wudmawen s wayes nezmer ad neεqel tumast 

n yal agdud, aya yeqqen ɣer tumast taɣelnawt, ad naf ibder-d kra n yimukan gar-asen; Taddart 

n Tewrirt i d-yezgan deg tlemmast n tɣiwant n Ukefadu i yettabaεen lwilaya n Bgayet ,imi i d-

yenna :“Axxam n twacult n At Umalu yezga-d d amezwaru ɣef tama tayeffust n ubrid i 

issekcamen ɣer taddart n Tewrirt. ” sb7, ibder-d daɣen kra n temnaḍin i d-yezgan deg tmurt n 

Lezzayer yenna-d: “ ladɣa win izedɣen deg temnaḍin n Sṭif,  Xerraṭa neɣ Agelmim ...” sb 

20 ,Agelmim d adeg i d-yezgan deg tɣiwant n Ukfadu. 

       Adeg nniḍen d tamdint n Tzerrajt i d-yezgan deg tezmalt imi i d-yenna :“tawrirt ur tebεid 

ara aṭas ɣef temdint tameẓẓyant iwimi qqaren Tazerrajt. ” sb 21,ibder-d ula d tamurt n Leqbayel 

imi id-yenna:“ Tudert taqbaylit tebna ɣef wakal. D akal i yettεeyyicen imezdaɣ n tmurt n 

Leqbayel ” sb 26 

       Ibder-d daɣen snat n temnaḍin n tmurt n Leqbayel imi i d-yenna : “ ...ussan yezrin deg 

wasif n Tuccanin ur nggug ara aṭas ɣef taddart n Yiɣil ” sb 52,rnu ɣef waya “ ....ɣer tama n 

ugafa n tmurt am At Mansur ur nebεid ara ɣef Tewrirt neɣ Bgayet ...” sb 109,ibder-d tamnaḍt 

n Uqbu i d -yezgan deg temdint n Bgayet imi i d-yenna:“ ...i d-yezgan deg tlemmast n temdint 

n Uqbu ” sb 140 ,rnu ɣef waya ibder-d daɣen tamdint n Bumerdas imi i d-yenna: “...ad iruḥ ad 

iɣer deg Bumerdas deg usudu aɣelnaw ..” sb 158 

                                                             
1 DJELLAOUI.M.Op.Cit.sb.108  

      Tella daɣen yiwet n temnaḍt iwumi qqaren Ticci akk d Tegzirt  i d-yezgan deg Bgayet 

ibder-iten-tt-id Malek Hud imi i d-yenna : “ wissen ɣef teftist n yilel Agrakal deg Tici neɣ deg 

Tegzirt neɣ deg udrar....” sb 161.  

          Tamurt n leqbayel d tin yettwassnen s wansayen-is i as-d-ǧǧan imenza di tama n tesreḍt 

d wayen ttemnen gar-asen: lemqamat akk d tmɛemmrin anda yettili usebbeḥ d udekker ,tẓurent 

medden akken ad sutren taɣawsa akken ad frun iɣeblan-nsen . Gar temεemrin-a id yellan deg 

tmetti n leqbayel lemqam n Sidi Waεmar imi i d-yenna:“ D ttebyita ara yilin deg Lemqam n 

Sidi Waεmer ..” sb 83,Timεemmrin gar imukan id -isbiyyinen tamurt-nneɣ. 

Taggrayt 

           Deg taggara n  yixef-a neεreḍ ad d-nesbiyyen izamulen i yessemres Malek Houd deg 

wungal-is, anda id-tban temsalt n tumast d wamek tella d wayen  i ibeddlen deg-s .   

Tazwart 

          Deg yixef-a ad neεreḍ ad d-nawi awal ɣef tmental i yeǧǧan tumast tamnekcamt ad terked 

neɣ a d tt-aɣ aẓar deg  tmurt n leqbayel ,d unekcum-is d ubeddel i d-yellan deg tumast tanaṣlit  

1.Timental n urkad n tumast tamnekcamt deg tmurt n Leqbayel  

1.1.Tasertit n usaεreb 

          Seg wasmi i d-kecmen waεraben ɣer tmurt n tmazɣa din i tebda tutlayt tettaɣ aẓar bdan 

aseεreb n yimezdaɣ-is dɣa Malek Houd deg wungal-is yewwi-d awal ɣef tutlayt taberranit 

yellan d taεrabt d wamek tuɣ aẓar-is imi i d-yenna : “ akken i teḍra deg lqern wis mraw d yiwen 

mi d-hejmen Ihilaliyen ɣef tmurt n tmazɣa,  εerben ma d kra n yimezdaɣen-is , i teḍra assen 

akken i d-yuzen uselway n Maser,  Ǧamal Ɛebdennaser wid i as-isekkren ccwal deg tmurt-is. 

Wigi d atmaten inselmen yebnan tudert-nsen ɣef tikta timṭerfin ...” sb 118 kra n win i d-ikecmen 

ɣer tmurt n tmazɣa yal yiwen yebɣa ad yeẓu tutlay-is d yidles-is aya iwehha ɣur-s Malek Houd : 

“ am Yirumyen,  am waεraben,  am yifransisen,  ur ttnadin ara ad lemden tutlayt n yirebrabiyen,  

akka i asen-ssawalen i yimezdaɣ inasliyen .ihi d imawlan n tmurt n zik i terra tmara ad lemden 

tameslayt n umhares i iḥekmen tamurt ” sb 120  

       Malek Houd deg wungal-is yewwi-d awal ɣef wamek i d-tekcem tutlayt taεrabt ɣer tmurt 

n leqbayel iwakken ad tt-aɣ aẓar deg tmetti anda adabu azzayri yessemres tasertit n useεreb 

yefka azal ameqqran i tutlayt n teεrabt deg tmurt n Lezzayer ɣas akken mačči d tutlayt tanaṣlit 

yerra-tt d tutlayt taɣelnawt tunsibt. Ula deg uselmed fkan azal i tutlayt n teεrabt d tefransist ma 

d taqbaylit rran-tt di rrif dɣa tamentilt tameqrant i yeǧǧan tutlayt n teεrabt ad tt-aɣ amkn di 

tmurt-a d aselmed-ines deg uɣerbaz anda Malek Houd     Ihi  d win i d-iwehhan deg wungal-is 

γer uswir i tesԑa tutlayt n taԑrabt, am wakken d tin i yeṭṭfen amkan n tutlayt n tmaziγt, ahat d 

tin ara tt-is-nnegren anda  i d-yenna : “ Aɣerbaz n tmurt n Lezzayer yewwet s uqadum ass-nni 

akken i t-εerben mačči s yiselmaden kan n tmurt maca s wid n tmura taεrabin,  aḥric ameqqran 

deg-sen d Imasriyen ” sb 117 asmi i tewwi tmurt Lezzayer timunent. Adabu Azzayri yegdel 

tutlayt n tmaziɣt yebɣa a d-tt-yemḥu anda i tettwaselmad tumast-a timnekcemt deg umkan n 

tumast tanaṣlit, Malek Houd yenna-d :“ Iseggasen imenza n timunnent neɣ n wid n tallit-nni n 

ṭṭrad n tessellulit taɣelnawt,  iselmaden Izzayriyen sɣarayen deg tmurt n Leqbayel tutlayt 

taεrabt s teqbaylit timsirin timenza rzant agemmay neɣ alifun-baun akken i as-neqqar s 

teqbaylit . Iselmaden n yimir-nni,  ffɣen-d seg temεemrin,  d iɣerbazen yesɣarayen leqran akked 

yilugan n tira n tutlayt taεrabt.....Alma walan inelmaden iqbayliyen beddun gezzun tutlayt 

taεrabt i tekkren sselmaden-ten s tutlayt taεrabt kan ...” sb 118  

       Ayen yeǧǧan daɣen tutlayt taberranit ad tekcem ɣer tumast tanaṣlit anda ad naf tura 

sselmaden i tarwa-nsen tutlayt nniḍen yesεan azal i ittwalin d tutlayt n tussna ttaǧǧan tutlayt 

taqbaylit ama wid yettinigen ɣer lɣerba Malek Houd d win iwehhan ɣer waya deg wungal-is 

imi i d-yenna:“ Ur msefhamen ara s tutlayt-nsen,  ssawlen i tberranit. Meqqran yunagen ɣer 

tamanaɣt Lezzayer,  ur yeṭṭif ara deg teqbaylit-is,  yettu-tt,  truḥ-as. Am netta,  llan d imelyan. 

Yezmer d imawlan i d ssebba n tittin-a n tutlayt n tyemmat. ” sb 124 

1.2.Agdal n tumast tanaṣlit  

          Adabu azzayri yegdel kra n wayen i icudden ɣer tumast tanaṣlit s tsertit-ines n uεerreb 

yugi tumast taqbaylit yessexdem tikerkas-is iwakken ad yemḥu aẓar-is aya yewwi-d fell-as 

Malek Houd imi i d-yenna :“anda tamurt-nneɣ tuɣ abrid ur nsuffuɣ,  abrid ireglen imi mačči d 

abrid n tidet d win n tikerkas. Tamurt d tamaziɣt seg uẓar almi d taqacuct,  nutni rran-tt d taεrabt. 

Deg wakken uḍnen tiεerbubt,  uɣalen-as d aklan ur ukin. ” sb 164  

      Ula d ismawen n yimaziɣen ur qbilen  ara ad smmin i tarwa-nsen s yisemawen i icudden 

ɣer yigelliden imezwura aya iwehha ɣur-s Malek Hud imi i d-yenna :“Ihi yefka-asen isem n 

Dihya i teqcict,  Aksil i win n uqcic. Mi yuwi yid-s azmam n twacult ad issers fell-as isem n 

yelli-s i d-yernan,  yugi-as umeggi n tnarit n uxxam n tɣiwant n tama-nni. Yenna-as-d isem n 

Dihya ulac-it ɣef utaftar aɣelnaw n yismawen ....Amek ismawen Aεraben,  Iṭerkiyen,  

Ifransisen,  Ispenyuliyen tqeblem-ten,  ma d wid-nneɣ n yimaziɣen tugim-ten. D acu-t tura 

wagi ma mačči d astehzi deg-neɣ d aḥqar n wayla-nneɣ. ” sb 157 

       Seg tama nniḍen d tarwa tmurt n leqbayel i yefkan afus ɣef tumast-nsen ama d wid i 

yumnen s tektiwin-a d imenzayen-a n tumast tamnekcemt nekkṛen tumast tanaṣlit neγ d wid i 

yuγ udabu Azzayri s tejԑal d imukan ԑlayen d ayen i yeğğan ad iwellah deg lawan-a ad nefk 

MD am Ḥmed U Yaḥya anda yezzenz tumast-is . Malek Houd deg wungal-is  γer waya imi ula 

d nutni d wid i yettikkin deg tsertit-a n useԑreb anda i d-yeqqar : “ddeqs n Yimaziɣen i 

yettuɣalen am nutni tettun tutlayt-nsen,  insayen-nsen d wayen akk i ten-yettarran d Imaziɣen. 

Gan am tata,  refden ini n tegnit,  wissen kan amek-it umhares. D arumi?  D aεrab? D afransis?  

Amedya amiran d imezdaɣ n tamanaɣt n Lezzayer.  Tuget deg-sen d Imaziɣen,  d Leqbayel 

maca ttutlayen taεrabt n Zzayer,  ttarran iman-nsen diɣen d Aεraben. Ladɣa seg timunnent n 

tmurt ɣer da,  wid yukren tagrawla deg 1962 urwen-d yiwet n tmendawt i asen-d-yezgan swa 

swa ...Uran deg-s ayen bɣan ...Beddlen tamagit s tayeḍ” sb 120, anda ad naf yura ula d asefru 

ɣef win i beddlen tamagit-is imi i d-yenna “ Aεerbawal 

Yettu iman-is 

Yedda d aqeffaf 

Issenz nnif-is 

Uraren-t d aleqaf 

Yezzi-as-d uglaf 

Yečča-as iles-is 

Yettu amek yella 

Sεerqen-as lasel-is 

Teqqur-as tala .... 

Yettu taqbaylit 

Tin i t-id-yurwen 

Yefren tabaεtit 

D tin i t-iseḥren sb 120-121 

           Adabu azzayri  Yewwet  iwakken ad i ḥettem γef wugdud tumast ur nelli d ayla-s, am 

wakken i yeԑreḍ ad ibeddel tumast-ines d imenzayen i γef d-yekkar wugdud aya iwehha ɣur-s 

Malek Houd :“ Iɣallen n lkazirna ṭallayen-d ɣer Yidir d yimeddukal-is s yir tiṭ. Kra dagi akk 

acimi ur llin ara am nutni,  acimi ur ttmeslayen ara am nutni,  acimi ur ttxemmimen ara am 

nutni. Ilaq ad ttun iman-nsen,  ad ssneslen am uzrem,  ad ǧǧen kra n wayen i ten-yettarran 

akken llan ma ulac diri-ten” sb 198  

       Deg taggara n yixef-a nemmeslay-d  ɣef wamek tuɣ aẓar tumast tamnekcamt deg tmurt n 

Leqbayel d ugdal n tumast tanaṣlit.  

  Taggrayt 

          Deg uḥric-a nessaweḍ ad d-nawi awal ɣef wudmawen s wayes i neεqel tumast n tmetti 

taqbaylit ,nemmeslay-d ɣef tumast tamnekcamt d wamek tuɣ aẓar deg tmurt n leqbayel d 

tmental i yeǧǧan tutlayt tamaziɣt ad tettwaḥqer deg tmurt-is 



 

 

 

 
 
 
 
 
 
 
 
 
 
 
 
 
 
 
 

Taggrayt tamatut



                                                                                     Taggrayt 

tamatut  

 

73 

 

Taggrayt tamatut 

            Γer taggara n umahil ɣef usentel n tumast deg wungal n Malek HOUD 

"Ccḍeb akked yiẓuran" ,nemmeslay-d ɣef wazal i yesεa ungal d wamek yettwali 

Malek Houd asentel-a n tumast d wazal i tesεa deg tmetti taqbaylit. 

      Llant aṭas n tewsatin n tsekla s wacu yezmer umdan ad yesker amennuɣ 

akken ad ysseḥbiber ɣef tumast-ines, idles-ines,d tutlayt-ines, ur yettanef ara i 

yeεdawen-is ad trekḍen iwakken ad ttemḥun neɣ ad tekksen deg umezruy,ad 

kksen later-is . 

      Asentel n tumast ɣur Malek Houd, d asentel iwumi yefka azal yettwali ayen 

ttεicin,imi iḥulfa s yal tamuḥqranit iḍerrun deg ugdud .Tumast d tin id-ibanen s 

talɣiwin yemgaraden deg wungal"Ccḍeb akked yiẓuran",imi iban-d deg 

wansayen n lejdud-nneɣ,ama d amezruy neɣ d tutlayt neɣ d uraren s wacu 

sedhayen iman-nsen ladɣa aya id-yeskanayen asentel-a. 

      Iswi agejdan iɣef yebna umahil-a iban-d ilmend n wayen yellan deg uḥric n 

tesleḍt,imi nerra-d ɣef usteqsi agejdan iɣef tbedd tazrawt-a seg tazwara almi d 

taggara n uxeddim-a. 

        Tazrawt-a ɣas akken yella neɣ mazal kra n tɣawsiwin,ur nerra ara ɣur-sent 

lwelha-nnteɣ imi asentel-a n tumast d asentel ɣezzifen s waṭas,maca nkenti 

neεreḍ s leǧhed d ameqqran akken ad d-nessbiyen ayen yesεan kra d assaɣ 

icudden ɣer tumast,asentel agejdan n uxeddim-nneɣ,neεreḍ ad as-d-nefk amḍiq 

deg taɣult n tussna,maca nessaram d akken tazrawt-nnteɣ d tin ara yesnernin 

maca ala asentel-a, akken ad yili usnerni ula d tsekla d tutlayt n tmaziɣt

Amawal 
 
 

Tamaziɣt Tafransist Amawal n BOUTLIOUA H. 

Amadnan Individuel Sb119 

Izli anamur Hymne national Sb116 

Tafulmanit Autonomie Sb30 

Tamazdayt Collectivité Sb56 

Tamsetlelt Solidarité Sb190 

Tawgit Personnalité Sb157 

Tijenṭaḍ 

I. Tameddurt n umaru Malek Houd 

I.1. Talalit-is  

  Malek Ḥud d ameskar, d yiwen gar yimedyazen n tmurt n leqbayel , ilul-d deg tlemmast 

n ṭṭraḍ n teslulit aɣelnaw n Lezzayer, deg texlijt n At Ɛemmar isenden ɣer taddart n Tɣalaḍt 

deg lεerc n At Mlikec,  ɣur-s kraḍ n warrac,  yeɣra deg uɣerbaz amnzu d ulemmas deg Tezmalt , 

ikemmel tizrawin-is armi d taggara n yiseggasen n 70 deg Bumerdas,  yewwi-d agerdas n DETS 

( diplômé d'état de technicien supérieur) deg useggas n 1977. 

       Yella d aselmad deg tsenawit Ḥafsa, d tin n Debbiḥ n Uqbu seg 1978 ar 1983, maca 

sṭaxren-t, Syin akkin yuɣal d aselmad n tmaziɣt deg uɣerbaz amenzu “Ɛecciw Buǧemεa” n 

Tezmalt  yettuneḥsab gar yiselmaden imezwura n tmaziɣt. 

I.2. Ayen yexdem 

  Yura  tura  azal  n  350  n yisefra.  yura  ɣef  waṭas  n  yisental,  gar-asen:  tamuḥeqranit,  

tilelli  n  umeslay, tanegmit  n  tmagit,  tayri,  tijmilin  i  kra  n  yinaẓuren  imeɣnasen  

yettnaḍaḥen  ɣef tmaziɣt.    

       Idlisen-is i d-yeffɣen llan ass-a deg ssuq:    

1- Ammud n tmedyazt: “Asirem  yessaramen”(2004)   

2- Tamacahut: “Tamacahut  n  udrar  aberkan”,  tizrigin  Beɣdadi, Lezzayer.( 2004).  

3- Tizlit tiḥzint n yimattaren n Lqesba d Yamina tamecṭuḥt yenɣa baba-s, tasuɣelt n usefru n 

Smaεil At Ǧaεfar.  Tiẓrigin Tira, Bgayet , (2009) 

4- Timsirin n yiḍ, d ammud n tullisin, tiẓrigin Tira,  Bgayet,  ( 2012)  

5- Timucuha akked tmeεayin, ammud n tmucuha, tiẓrigin n usqamu unnig n timmuzɣa, HCA, 

Lezzayer, ( 2013)  

6- Terẓeg n tamment d tullisin nniḍen,  ammud n tullisin,  tiẓrigin Tira,  Bgayet (2015)  

7- Tilelli ur telli,  ammud n yisefra,  (2017)  

8- Ccḍeb akked yiẓuran,  ungal,  tiẓrigin Tira,  Bgayet,  202 

9- Yexdem  daɣen  iẓeḍwan  n  wawalen  inmudag  (mots  croisés).  Deg yiseggasen  2000-

2001-2002.   

  Malek Ḥud d win mazal yettak-d afud ameqqran i tsekla taqbaylit, imi mazal-it deg unnar, 

yettkemmil leqdic id d-yebda d iseggasen aya s tira-ines leqqayen, id d-yettakken anamek i yal 

tawsit, s yisental yemgaraden .       

II.  Agzul 

           Malek HOUD deg wungal-is yewwi-d awal ɣef waṭas n temsal acku taqsiṭ tedda akken 

ddan waman,ungal-a yettawi amdan ikeččem deg waṭas n tlufa,d ccfawat n wayen akk 

yezrin,times n teqbaylit i zehhren deg ulawen, d agerruj deg wayen yerzan amawal n teqbaylit. 

       Deg ungal n Malek HOUD " Ccḍeb akked yiẓuran"d win yessfilliten ala i wayen yelhan,d 

win yeččuren d asirem,yessawel i warraw n tmurt iwakken ad kkren ad sseḥbibren s wayen 

iwumi zemren,idles-nsen,d tutlayt-nsen iteddun ɣer nnger,imi ungal-a icudd srid ɣer  usentel n 

tumast deg wid id-yettawin ɣef lbaṭel,lḥif, d tmuḥaqranit i yellan ɣef ugdud aqbayli di tmurt n 

lezzayer.D asiwel ɣef useḥbiber ɣef wayen i d-yeqqimen deg tgemmi n lejdud-nneɣ. 

Cwi tella Nna Mennun akked Ccabḥa beddent werǧin ssersent tagecrirt,xas ulemma d lḥif 

llant,xas ulemma di llaz llant, yemjaji i tudert,dacu kan imezdaɣ deg ulawen rwan.D tawant 

yellan deg ulawen-nsen igellan i At-wassa d aεwin.Akli ma nezmer add-nini d isem-is i d awal-

is seg wasmi id-yekker,asgunfu ur t-yessin ara,yezga fell-as uzaglu,xdem,rnu krez 

fres,leqqem,crew,lqeḍ,rebbi lmal,xas akken yugi ad yali wass fell-as tagguma ad d-tban fell-as 

tafat,acuɣer,wissen ar Melmi? Amzun drus n twaɣiyin,amzun ur teṛwi s tiyita dɣa timseqqeft 

tegla ula s mmi-s Yidir igellan d asirem n tudert amzun akken tuǧǧla tegguma ad ttexlu i 

twacult-nni,amzun d tayi kan id timetti n weqbayli di ddunit? Ula d Ṭawes xas ulemma fsin 

fell-as icudden n tirubḍa,d acu kan win tessarem tḥucc-it tmettant,neɣ imi ḥuccen,imdanen deg 

ungal-a,ɣas ulemma teqsit maca dayen i yellan di tudert-nneɣ,mmeslayen-d ɣef ugdud-

nneɣ,tameslayt-nneɣ,idles-nneɣ,mmeslayen-d ɣef tutlayt-nneɣ yettwaseblen iwakken ass-a ad 

ilin warraw-nsent d aḍar aneggaru amzun akken leεtab akked tidiwin ruḥent di rrayeε.Yidir 

iruḥ akken kan d afrux,d win yeǧǧuǧgen di tmussni iwakken ad yili d asirem wa d yeqqim 

yedder i w azekka s wayen id-yeǧǧa agerruj. 

Asirem ad yili yedder ur yettemttat ara iwakken teqbaylit ad d-nekwal deg wulawen d 

yilsawen,ɣas akken Yidir yunag d ilemẓi,maεna inig d inig n teqbaylit akked uqbayli ad 

ikemmel tikli-s di tudert.



 

 

Agzul 

      Tazrawt-nneɣ d tin i icudden ɣer unnar n tsekla tamirant,s uzwel, Asentel n Tumast deg 
wungal n Malek HOUD"Ccḍeb akked yiẓuran..Nefren-d asentel-a imi ungal-a damaynut,d 
atrar, ihi ulac win ixemmen fell-as tazrawt.Seg tama -nniḍen imi ungal-a d win yeččuren d 
asirem ɣef uzekka d useḥbiber ɣef wayen i aɣ-d-ǧǧan lejdud-nneɣ ama dayen yerzan amezruy, 
tutlayt ama dayen-nniḍen,akken ad t-neḥrez iwakken ad qqimen i lebda, ladɣa amyaru 
yewwi-d ɣef waṭas n yisental yemgaraden gar-asen asentel-nneɣ agejdan tumast imi yefka 
azal d ameqqran s waṭas,rnu ɣef waya azwel n wungal icudd mliḥ ɣer usentel id-nefren 
"Ccḍeb akked yiẓuran"yeskanay-d lasel d uẓar n lejdud d wayen akk icudden ɣer tumast. 

Iswi-nneɣ deg umahil-nneɣ ad d-nesken, iferdisen n tumast tamaziɣt i yesseqdac Malek 
HOUD deg ungal-is "Ccḍeb akked yiẓuran",nebɣa ad nessiweḍ d akken ad nefren iferdisen 
iberraniyen yessemres umyaru ama d amezruy, tutlayt neɣ idles. 

Awalen isura 

Tumast - Tumast tadelsant -Tumast taɣelnawt - Timetti - Tutlayt - Amezruy -Ansayen- 
Iferdisen  iberraniyen -Azalen n tmetti- Iselsa -Tagulla  

 

 

 

 

 


